
აბრევიატურათა ნუსხა 
 

ABS - ბლოკირებადი სამუხრუჭე სისტემა. 

CADAS - მონაცემთა ბაზებზე წვდომის გაზიარების ცენტრალიზებული სისტემა. 

EaP - აღმოსავლეთ პარტნიორობა. 

EU - ევროკავშირი. 

ESC - სტაბილური ელექტრონული სისტემა. 

ERSO - საგზაო უსაფრთხოების ევროპული ობსერვატორია. 

ETSC - ტრანსპორტის უსაფრთხოების ევროპული საბჭო. 

GRSP- გლობალური საგზაო უსაფრთხოების პარტნიორობა 

ITF - ტრანსპორტის საერთაშორისო ფორუმი. 

MAIS - დაზიანების მაქსიმალურად შემოკლებული შკალა. 

MDCI - საგზაო-სატრანსპორტო შემთხვევათა მრავალდარგობრივი შესწავლა. 

OECD - ეკონომიკური თანამშრომლობისა და განვითარების ორგანიზაცია. 

UN - გაერთიანებული ერების ორგანიზაცია (გაერო). 

UNECE - გაეროს ევროპის ეკონომიკური კომისია. 

WHO - მსოფლიო ჯანდაცვის ორგანიზაცია. 

1. მოკლე შეჯამება 
 

წინამდებარე საბოლოო ანგარიში წარმოადგენს საქართველოს მთავრობის 2022 წლის 4 
ივლისის № 353 დადგენილებით დამტკიცებული საქართველოს 2022-2025 წლების საგზაო 
უსაფრთხოების ეროვნული სტრატეგიის (შემდგომში როგორც - სტრატეგია) განხორციელების 
საბოლოო შეფასებას. ანგარიში მომზადებულია საქართველოს ეკონომიკისა და მდგრადი 
განვითარების სამინისტროს კოორდინაციით და მიზნად ისახავს სტრატეგიის 
განხორციელების ოთხწლიანი პერიოდის შედეგების ანალიზს. ამასთან, საბოლოო შეფასება 
ეფუძნება საგზაო უსაფრთხოების სფეროში პასუხისმგებელი სახელმწიფო უწყებების მიერ 
წარმოდგენილ ოფიციალურ ინფორმაციას, საქართველოს შესახებ მომზადებულ უახლეს 
ანგარიშებსა და შესაბამის სტატისტიკურ მონაცემებს. აქვე, სტრატეგიის მიზნისა და 
ამოცანების შესრულების საბოლოო შეფასება განხორციელდა ხუთი ძირითადი კრიტერიუმის 
გათვალისწინებით: შესაბამისობა, ეფექტურობა, ეფექტიანობა, გავლენა და მდგრადობა.   

საგზაო უსაფრთხოების 2022-2025 წლების ეროვნული სტრატეგია შეიმუშავა 
საქართველოს ეკონომიკისა და მდგრადი განვითარების სამინისტრომ გაეროსა (UN) და 
ჯანდაცვის მსოფლიო ორგანიზაციის (WHO) მიერ განსაზღვრული საუკეთესო საერთაშორისო 
სტანდარტებისა და რეკომენდაციების გათვალისწინებით. დოკუმენტი ეფუძნება საგზაო 
უსაფრთხოების მიმართულებით მოწინავე ქვეყნების წარმატებულ პრაქტიკას. ამასთან, 
სტრატეგიის მომზადების პროცესში უზრუნველყოფილი იყო საგზაო უსაფრთხოების 
უწყებათაშორისი კომისიისა და შესაბამისი სამუშაო ჯგუფის ფარგლებში ჩართული 
უწყებების, ასევე, ექსპერტების აქტიური მონაწილეობა.  

სტრატეგიის მიზანს წარმოადგენდა ქვეყანაში საგზაო უსაფრთხოების დონის 
გაუმჯობესება, კერძოდ, 2025 წლისთვის საქართველოში საგზაო-სატრანსპორტო 
შემთხვევების შედეგად დაშავებულთა და გარდაცვლილთა რაოდენობის 25%-ით შემცირება 
2019 წლის მაჩვენებლებთან შედარებით. მიზნის მისაღწევად, სტრატეგია მოიცავდა 5 
ამოცანას: 1. საგზაო უსაფრთხოების მართვის ეფექტურობის გაზრდა 2. საგზაო მოძრაობის 
მონაწილეების ქცევის გაუმჯობესება 3. უსაფრთხო საგზაო ინფრასტრუქტურის 
უზრუნველყოფა 4. ავტოსატრანსპორტო საშუალებების უსაფრთხოების ხარისხის 
გაუმჯობესება 5. სწრაფი და ეფექტური სამედიცინო დახმარების უზრუნველყოფა. 

აღსანიშნავია, რომ 2019-2025 წლებში საგზაო-სატრანსპორტო შემთხვევების შედეგად 
დაღუპულთა რაოდენობაში მნიშვნელოვანი კლების ტენდენცია არ შეინიშნება. კერძოდ, 2025 
წელს აღნიშნული მაჩვენებელი 2019 წელთან შედარებით მხოლოდ 2.5%-ით შემცირდა, ხოლო 
2023 წელთან მიმართებით 6.1%-იანი ზრდა დაფიქსირდა. აქვე, საგზაო-სატრანსპორტო 
შემთხვევების შედეგად დაშავებულ პირთა რაოდენობის მიმართ ფიქსირდება ზრდის 
ტენდენცია: 2025 წელს, 2019 წელთან შედარებით, დაშავებულთა რიცხვი 3.4%-ით, ხოლო 2023 
წელთან შედარებით 12%-ით გაიზარდა.1 აღნიშნული პროცენტული მაჩვენებლები 
საგრძნობლად ჩამორჩება სამიზნე საბოლოო მაჩვენებელს (25%). შესაბამისად, საგზაო 

                                                           
1 საქართველოს შინაგან საქმეთა სამინისტროს სტატისტიკა, 2026. 
https://police.ge/public-information/sagzao-satransporto-shemtkhvevebi?id=119&menu=120&year=266  

https://police.ge/public-information/sagzao-satransporto-shemtkhvevebi?id=119&menu=120&year=266

უსაფრთხოების სფეროში პროგრესის მისაღწევად აუცილებელია ძალისხმევის გაძლიერება 
და მრავალმხრივი, შედეგზე ორიენტირებული პოლიტიკის განხორციელება.   

რაც შეეხება სტრატეგიის ამოცანების განხორციელების დონეს (5 ამოცანა და 12 
ინდიკატორი):2 

- საბოლოო სამიზნე მაჩვენებელი სრულად მიღწეულია ორი ამოცანის შემთხვევაში 
(ავტოსატრანსპორტო საშუალებების უსაფრთხოების ხარისხის გაუმჯობესება და უსაფრთხო 
საგზაო ინფრასტრუქტურის უზრუნველყოფა, ჯამში 4 ინდიკატორი);  

- საგზაო უსაფრთხოების მართვის ეფექტურობის გაზრდის ამოცანის ფარგლებში 
ინდიკატორის ნიშნული მცირედით ჩამორჩება საბოლოო სამიზნე მაჩვენებელს (საგზაო 
უსაფრთხოების ეროვნული სტრატეგიის სამოქმედო გეგმების არანაკლებ 80%-ით შესრულება 
- შესრულდა 76.30%-ით); 

- საგზაო მოძრაობის მონაწილეების ქცევის გაუმჯობესების ამოცანის ფარგლებში 
ფიქსირდება 2 ინდიკატორის ნაწილობრივ განხორციელება, ხოლო 4 ინდიკატორის 
შემთხვევაში კლების ნაცვლად სახეზეა ინდიკატორთა მაჩვენებლების გაუარესება;  

-  სწრაფი და ეფექტური სამედიცინო დახმარების უზრუნველყოფის მიმართულებით 
მოცემული ინდიკატორი მიღწეულია ნაწილობრივ, კერძოდ, საგზაო-სატრანსპორტო 
შემთხვევის შედეგად დაღუპულ პირთა რაოდენობის შეფარდება ამავე მიზეზით დაშავებულ 
ყოველ 100 ადამიანზე შემცირებულია 5.80%-ით, სამიზნე მაჩვენებლით განსაზღვრული 10%-
იანი კლების ნაცვლად. 

მნიშვნელოვანია, რომ ანგარიშში წარმოდგენილი რეკომენდაციები ეფუძნება 
საქართველოში საგზაო უსაფრთხოების სფეროში გამოვლენილ ძირითად გამოწვევებს. 
აღსანიშნავია, რომ საგზაო უსაფრთხოების მართვის გაუმჯობესება, პოლიტიკის ეფექტიანი 
დაგეგმვისა და კოორდინაციის თვალსაზრისით, მოითხოვს აღნიშნული ფუნქციების 
სისტემურ და ინსტიტუციურ საფუძველზე განხორციელებას, რაც საჭიროებს შესაბამისი 
საკანონმდებლო მანდატის და ადმინისტრაციული შესაძლებლობების უზრუნველყოფას. აქვე, 
აღსანიშნავია, რომ გამოწვევას წარმოადგენს საგზაო უსაფრთხოების მონაცემებების ერთიანი 
სისტემის არასაკმარისად ხელმისაწვდომობა, რაც ზღუდავს მტკიცებულებებზე 
დაფუძნებული გადაწყვეტილებების მიღების პროცესს. ამასთან, გამოწვევაა საგზაო 
უსაფრთხოების სტაბილური და მდგრადი დაფინანსების წყაროს არარსებობა. ამდენად, 
მიზანშეწონილია საგზაო უსაფრთხოებაზე პასუხისმგებელი ცენტრალური ორგანოს 
მანდატის გაძლიერების, ერთიან მონაცემთა ბაზის განვითარებისა და საგზაო უსაფრთხოების 
სტაბილური დაფინანსების ჩამოყალიბებასთან დაკავშირებით მუშაობის გაგრძელება. 

განსაკუთრებით საყურადღებოა საგზაო მოძრაობის მონაწილეთა ქცევასთან 
დაკავშირებულ გამოწვევები, მათ შორის, მოძრაობის სიჩქარის გადაჭარბებისა და მოწყვლადი 
ჯგუფების პრობლემატიკა (ქვეითების, მცირეწლოვნები და სხვა). ამასთან, ხაზგასასმელია 
ახალბედა მძღოლებისა და მძღოლთა მოსამზადებელ სისტემასთან დაკავშირებული 
გამოწვევები. აქვე, აღსანიშნავია სკოლებში მოსწავლეთა საგზაო მოძრაობის წესების შესახებ 

                                                           
2 საქართველოს ეკონომიკისა და მდგრადი განვითარების სამინისტრო, 2026, საქართველოს საგზაო 
უსაფრთხოების ეროვნული სტრატეგიის სამოქმედო გეგმის 2025 წლის წლიური ანგარიში. 
https://www.economy.ge/uploads/files/2017/transport/2026/2025_clis_statusangarishi_26_02.pdf 

https://www.economy.ge/uploads/files/2017/transport/2026/2025_clis_statusangarishi_26_02.pdf

დაბალი ცნობიერება. ამრიგად, მნიშვნელოვანია რიგი საკანონმდებლო ცვლილებებისა და 
ცნობიერების ასამაღლებელი ღონისძიებების განხორციელება. 

ავტოსატრანსპორტო საშუალებების უსაფრთხოების მიმართულებით ერთ-ერთ ძირითად 
გამოწვევად რჩება მოძველებული ავტოპარკი. შესაბამისად, მნიშვნელოვანია პერიოდული 
ტექნიკური ინსპექტირების რეფორმის შემდგომი დახვეწა. ამასთან, მნიშვნელოვანია L 
კატეგორიის ავტოსატრანსპორტო საშუალებებთან დაკავშირებით ტექნიკური ინსპექტირების 
რეფორმის დაწყება, რაც ხელს შეუწყობს საგზაო-სატრანსპორტო შემთხვევებში ხსენებული 
კატეგორიის ავტოსატრანსპორტო საშუალებების მონაწილეობის ზრდის ტენდენციის 
შეჩერებას. ასევე, რეკომენდირებულია საქართველოში ეტაპობრივად დაინერგოს 
ავტომობილებისა და ავტონაწილების ბაზარზე განთავსებისათვის შესაბამისი სტანდარტი. 
აქვე, მნიშვნელოვანია გაგრძელდეს საავტომობილო გადაზიდვა-გადაყვანების სფეროში 
მოქმედი უსაფრთხოების სტანდარტების ჰარმონიზაციის პროცესი ევროპულ და 
საერთაშორისო ნორმებთან.  

საგზაო ინფრასტრუქტურის დახვეწის მიმართულებით, ძირითად გამოწვევას 
წარმოადგენს არასაკმარისი რესურსები და საგზაო ინფრასტრუქტურის სისტემური 
(პრევენციული) მოვლა-შენახვის ღონისძიებები. აქვე, გამოწვევას წარმოადგენს სკოლის 
მიმდებარე ტერიტორიაზე სიჩქარის გადაჭარბება, რაც გარკვეულ წილად გამოწვეულია 
საგზაო ნიშნების ან შესაბამისი ინფრასტრუქტურის არასაკმარისი რაოდენობით. ამდენად, 
განსაკუთრებით მნიშვნელოვანია სასკოლო ზონების, შავი წერტილებისა და პრობლემური 
მონაკვეთების პროცესზე მუშაობის გაძლიერება.  

სასწრაფო სამედიცინო დახმარების უზრუნველყოფასთან დაკავშირებით, გამოწვევას 
წარმოადგენს შემთხვევის ადგილზე სასწრაფო დახმარების ბრიგადის დროულად მისვლა, რაც 
თავის მხრივ, გარკვეულ წილად, უკავშირდება საქართველოს რელიეფის თავისებურებებსა და 
მეტეოროლოგიურ პირობებს. ამდენად, რეკომენდირებულია გაგრძელდეს მუშაობა შესაბამის 
უწყებებთან საქართველოს რთულ გეოგრაფიულ არეალებში არსებული საგზაო 
ინფრასტრუქტურის გაუმჯობესების კუთხით და ამასთან, გაძლიერდეს ძალისხმევა 
სამედიცინო პერსონალის გადამზადების მიმართულებით. 

2. შესავალი 
 

ურბანული და სატრანსპორტო მობილობის ზრდა საგზაო უსაფრთხოების მართვას 
მნიშვნელოვან გამოწვევად აქცევს. ეს ტენდენცია გლობალური ხასიათისაა და, საქართველოს 
მსგავსად, მრავალი განვითარებული ქვეყნის დღის წესრიგში დგას.3 საქართველოში საგზაო-
სატრანსპორტო შემთხვევები კვლავაც იწვევს დიდი რაოდენობით ადამიანურ დანაკარგებს, 
კერძოდ, ყოველწლიურად ასობით ადამიანი იღუპება, ხოლო ათასობით პირი იღებს 
ჯანმრთელობის მძიმე ტრავმებს. 2024 წლის მონაცემებით, საქართველოში გზებზე 
სიკვდილიანობის მაჩვენებელი ყოველ 100.000 მოსახლეზე საშუალოდ 12-ს შეადგენს, რაც 
დაახლოებით 2.7-ჯერ აღემატება ევროკავშირის ქვეყნების შესაბამის საშუალო მაჩვენებელს.4 
აღნიშნული მონაცემები მიუთითებს საჭიროებაზე, განხორციელდეს სისტემური, 
კოორდინირებული და ეფექტური ღონისძიებები, რომლებიც მიმართული იქნება საგზაო 
უსაფრთხოების დონის ამაღლებისკენ. ამასთან, საგზაო-სატრანსპორტო შემთხვევები, ისევე 
როგორც მათ შედეგად გამოწვეული სიკვდილიანობა და ტრავმატიზმი, ქვეყნისთვის 
მნიშვნელოვან სოციალურ-ეკონომიკურ ტვირთს წარმოადგენს, რაც ნეგატიურ გავლენას 
ახდენს როგორც ეკონომიკური განვითარების პროცესზე, ისე ჯანდაცვის სისტემის 
მდგრადობაზე.5  

საქართველოს მთავრობის 2022 წლის 4 ივლისის №353 დადგენილებით დამტკიცდა 
საქართველოს 2022–2025 წლების საგზაო უსაფრთხოების ეროვნული სტრატეგია და მისი 
2022–2023 წლების სამოქმედო გეგმა.6 ამასთან, საქართველოს მთავრობის 2024 წლის 26 
აგვისტოს №281 დადგენილებით დამტკიცდა საგზაო უსაფრთხოების ეროვნული სტრატეგიის 
2024-2025 წლების სამოქმედო გეგმა.7 აღნიშნული პოლიტიკის დოკუმენტები შემუშავებულია 

                                                           
3 World Health Organization (WHO). (2024). Global status report on road safety 2023, pp. 4-5. 
https://www.who.int/teams/social-determinants-of-health/safety-and-mobility/global-status-report-on-road-
safety-2023 
4  საქართველოს შინაგან საქმეთა სამინისტროს სტატისტიკა, 2026. 
https://police.ge/public-information/sagzao-satransporto-shemtkhvevebi?id=119&menu=120&year=266 
European Commission. (2025, March 15). EU road fatalities drop by 3% in 2024, but progress remains slow. 
https://transport.ec.europa.eu/news-events/news/eu-road-fatalities-drop-3-2024-progress-remains-slow-2025-
03-18_en 
5 World Health Organization (WHO). (2024). Global status report on road safety 2023, pp. 4-5. 
https://www.who.int/teams/social-determinants-of-health/safety-and-mobility/global-status-report-on-road-
safety-2023 
6 საქართველოს მთავრობის 2022 წლის 4 ივლისის №353 დადგენილება „საქართველოს 2022 – 2025 
წლების საგზაო უსაფრთხოების ეროვნული სტრატეგიისა და მისი 2022-2023 წლების სამოქმედო გეგმის 
დამტკიცების თაობაზე“. 
https://matsne.gov.ge/document/view/5515567?publication=0 
7 საქართველოს მთავრობის 2024 წლის 26 აგვისტოს  №281 დადგენილება დადგენილება „საქართველოს 
2022 – 2025 წლების საგზაო უსაფრთხოების ეროვნული სტრატეგიის 2024-2025 წლების სამოქმედო 
გეგმის დამტკიცების თაობაზე“. 
https://matsne.gov.ge/ka/document/view/6259550?publication=0 
 

https://www.who.int/teams/social-determinants-of-health/safety-and-mobility/global-status-report-on-road-safety-2023
https://www.who.int/teams/social-determinants-of-health/safety-and-mobility/global-status-report-on-road-safety-2023
https://police.ge/public-information/sagzao-satransporto-shemtkhvevebi?id=119&menu=120&year=266
https://transport.ec.europa.eu/news-events/news/eu-road-fatalities-drop-3-2024-progress-remains-slow-2025-03-18_en
https://transport.ec.europa.eu/news-events/news/eu-road-fatalities-drop-3-2024-progress-remains-slow-2025-03-18_en
https://www.who.int/teams/social-determinants-of-health/safety-and-mobility/global-status-report-on-road-safety-2023
https://www.who.int/teams/social-determinants-of-health/safety-and-mobility/global-status-report-on-road-safety-2023
https://matsne.gov.ge/document/view/5515567?publication=0
https://matsne.gov.ge/ka/document/view/6259550?publication=0

„პოლიტიკის დოკუმენტების შემუშავების, მონიტორინგისა და შეფასების წესის დამტკიცების 
შესახებ“ საქართველოს მთავრობის 2019 წლის 20 დეკემბრის №629 დადგენილების და 
საერთაშორისო საუკეთესო პრაქტიკის გათვალისწინებით, რაც უზრუნველყოფს მისი 
შინაარსისა და მიზნების შესაბამისობას თანამედროვე გლობალურ სტანდარტებთან. 

2022-2025 წლების საგზაო უსაფრთხოების ეროვნული სტრატეგია ჩამოყალიბებულია 
უსაფრთხო სისტემის მიდგომისა („Safe System Approach“) და ნულოვანი დანაკარგის ხედვის 
პრინციპების შესაბამისად (,,Vision Zero“). დოკუმენტის მიზანს წამოადგენდა 2025 წლისთვის 
საგზაო-სატრანსპორტო შემთხვევების შედეგად დაღუპულთა და დაშავებულთა რაოდენობის 
25%-ით შემცირება 2019 წლის საბაზისო მაჩვენებელთან შედარებით, რომლის 
მიღწევისთვისაც განისაზღვრა 5 ძირითადი ამოცანა: 

1. საგზაო უსაფრთხოების მართვის ეფექტურობის გაზრდა: 
აღნიშნული ამოცანა გულისხმობს საგზაო უსაფრთხოების ინსტიტუციური მართვის 

სისტემის გაძლიერებას წამყვანი უწყების პასუხისმგებლობის მქონე სტრუქტურული 
ერთეულის განსაზღვრის გზით, რომელიც უზრუნველყოფილი უნდა იყოს შესაბამისი 
სამართლებრივი მანდატით, საკმარისი ფინანსური და ადამიანური რესურსებით. ამასთან, 
იგი ითვალისწინებს საგზაო უსაფრთხოების დაფინანსების მდგრადი და პროგნოზირებადი 
სისტემის ჩამოყალიბებას. ამოცანის ფარგლებში ასევე ხაზგასმულია ერთიანი ელექტრონული 
პლატფორმის შექმნის მნიშვნელობა, რომელიც უზრუნველყოფს ქვეყნის მასშტაბით 
მომხდარი საგზაო-სატრანსპორტო შემთხვევების შესახებ კომპლექსური მონაცემების 
კონსოლიდაციას და მტკიცებულებებზე დაფუძნებული გადაწყვეტილებების მიღების 
პროცესში მათ ეფექტურ გამოყენებას. ასევე, ამოცანის ფარგლებში გათვალისწინებულია 
საგზაო უსაფრთხოების მართვის გაძლიერების მიზნით საერთაშორისო ურთიერთობების 
განვითარება.  

2. საგზაო მოძრაობის მონაწილეების ქცევის გაუმჯობესება: 
საგზაო მოძრაობის უსაფრთხოების უზრუნველყოფის კონტექსტში, საგზაო მოძრაობის 

მონაწილეთა ქცევის გაუმჯობესება წარმოადგენს ერთ-ერთ პრიორიტეტულ მიმართულებას. 
აღნიშნული მიზნის მისაღწევად განსაკუთრებული ყურადღება ეთმობა საგზაო მოძრაობის 
წესების დარღვევათა ფაქტების პრევენციას, მათ შორის სიჩქარის გადაჭარბებისა და 
სატრანსპორტო საშუალების არაფხიზელ მდგომარეობაში მართვის ფაქტებს, აგრეთვე, 
მართვის პროცესში ყურადღების გაფანტვისა პრევენციასა და სხვა. ამასთან, ამოცანის 
ფარგლებში მნიშვნელოვანია უსაფრთხოების ღვედებისა და სხვა დამცავი საშუალებების 
გამოყენების ხელშეწყობა საუკეთესო საერთაშორისო პრაქტიკის გათვალისწინებით. აქვე, 
პრიორიტეტულ მიმართულებად განიხილება მართვის მოწმობის მიღების მიზნით მძღოლთა 
მომზადებისა და საგამოცდო სისტემის შემდგომი განვითარება და მისი დაახლოება 
საუკეთესო გამოცდილების მქონე ქვეყნების სტანდარტებთან. ასევე, საგზაო მოძრაობის 
მონაწილეთა მხრიდან სათანადო ქცევის ჩამოყალიბების უზრუნველსაყოფად, არსებითი 
მნიშვნელობა ენიჭება საგანმანათლებლო სისტემაში საგზაო უსაფრთხოების საკითხებზე 
ცნობიერების ამაღლების პროგრამის ეფექტურ დანერგვას.  

3. უსაფრთხო საგზაო ინფრასტრუქტურა: 

ამოცანის ფარგლებში, განსაზღვრულია საავტომობილო გზების მოწყობა იმგვარად, რომ, 
ერთი მხრივ, უზრუნველყოფილ იქნეს საგზაო-სატრანსპორტო შემთხვევების პრევენცია, 
ხოლო, მეორე მხრივ, ამგვარი შემთხვევის არსებობისას მინიმუმამდე შემცირდეს ადამიანის 
დაღუპვის ან ჯანმრთელობის სერიოზული დაზიანების რისკები. ამასთან, საგზაო ქსელის 
უსაფრთხოების ხარისხის შეფასებისა და შესაბამისი საინვესტიციო გადაწყვეტილებების 
მიღების პროცესში სტრატეგია ითვალისწინებს როგორც პროაქტიული, ისე რეაქტიული 
მიდგომების გამოყენებას, რაც გულისხმობს რისკების წინასწარ იდენტიფიცირებასა და 
წარსულში მომხდარ საგზაო-სატრანსპორტო შემთხვევების ანალიზზე დაფუძნებულ 
პრევენციულ ღონისძიებათა დაგეგმვას. 

4. ავტოსატრანსპორტო საშუალებების უსაფრთხოების ხარისხის გაუმჯობესება: 
ავტოსატრანსპორტო საშუალებების ტექნიკური გამართულობისა და უსაფრთხოების 

დონის გაუმჯობესება წარმოადგენს ერთ-ერთ ძირითად წინაპირობას ქვეყანაში საგზაო 
უსაფრთხოების ხარისხის გაუმჯობესებისათვის. ამ მხრივ, განსაკუთრებული მნიშვნელობა 
ენიჭება სატრანსპორტო საშუალებების ტექნიკურ ინსპექტირების პროცესს და 
ავტომობილების/ავტონაწილების მიმართ უსაფრთხოების სტანდარტების დაწესებას. აქვე, 
მნიშვნელოვანია საავტომობილო გადაყვანა/გადაზიდვაში ჩართული ავტოსატრანსპორტო 
საშუალებების მიმართ ტაქოგრაფისა და სიჩქარის შემზღუდველი მოწყობილობის მოთხოვნის 
ეტაპობრივი დანერგვა და შემდგომ ეფექტური აღსრულება.  

5. სწრაფი და ეფექტური სამედიცინო დახმარების უზრუნველყოფა: 
საგზაო-სატრანსპორტო შემთხვევების შედეგების სიმძიმის შესამცირებლად 

მნიშვნელოვანია შემთხვევის ადგილზე ეფექტური და დროული სამედიცინო დახმარების 
უზრუნველყოფა. გარდა ამისა, ერთ-ერთი პრიორიტეტული მიმართულებაა საერთაშორისო 
სტანდარტების შესაბამისად სამედიცინო პუნქტებსა და საავადმყოფოებში მკურნალობის 
ხარისხის გაუმჯობესება. 

აღსანიშნავია, რომ სტრატეგიის განხორციელებას კოორდინაცია გაუწია საქართველოს 
ეკონომიკისა და მდგრადი განვითარების სამინისტრომ და საგზაო უსაფრთხოების 
უწყებათაშორისმა კომისიამ (შემდგომში როგორც - კომისია) მის სამუშაო ჯგუფთან ერთად. 
კომისიის შემადგენლობაში შედიან საგზაო უსაფრთხოებაზე პასუხისმგებელი შემდეგი 
სახელმწიფო უწყებების წარმომადგენლები: 

• საქართველოს ეკონომიკისა და მდგრადი განვითარების სამინისტრო; 
• საქართველოს შინაგან საქმეთა სამინისტრო;  
• საქართველოს რეგიონული განვითარების სამინისტრო; 
• საქართველოს ინფრასტრუქტურის სამინისტრო; 
• საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის სამინისტრო; 
• საქართველოს განათლების, მეცნიერებისა და ახალგაზრდობის სამინისტრო; 
• ქალაქ თბილისის მუნიციპალიტეტის მერია. 

წინამდებარე დოკუმენტი წარმოადგენს საქართველოს საგზაო უსაფრთხოების 2022-2025 
წლების ეროვნული სტრატეგიის განხორციელების საბოლოო შეფასებას, რომელიც მომზადდა 

საქართველოს ეკონომიკისა და მდგრადი განვითარების სამინისტროს კოორდინაციით და 
საგზაო უსაფრთხოებაზე პასუხისმგებელი უწყებების ჩართულობით. ამასთან, საბოლოო 
შეფასება ემყარება სტრატეგიის პირველი და მეორე ორწლიანი სამოქმედო გეგმების 
განხორციელების (2022-2023 და 2024-2025 წლები) შედეგებს.  

საბოლოო შეფასების მიზანია:  
1. საგზაო უსაფრთხოების მიმართულებით არსებული მდგომაროების შეფასება;  
2. ძირითადი მიღწევებისა და გამოწვევების იდენტიფიცირება;  
3. საგზაო უსაფრთხოების შემდგომი ეროვნული სტრატეგიისა და სამოქმედო გეგმების 

მისაღებად რეკომენდაციების შემუშავება. 

3. მეთოდოლოგია 
საგზაო უსაფრთხოების ეროვნული სტრატეგიის საბოლოო შეფასება მომზადდა 

საქართველოს ეკონომიკისა და მდგრადი განვითარების სამინისტროს კოორდინაციით 
საქართველოს მთავრობის 2019 წლის 20 დეკემბრის №629 დადგენილებით დამტკიცებული 
პოლიტიკის დოკუმენტების შემუშავების, მონიტორინგისა და შეფასების წესის შესაბამისად. 
შეფასების არეალი მოიცავს მთლიანად სტრატეგიას (ერთ მიზანი და 5 ამოცანა), ხოლო 
შეფასების პერიოდი ეხება 2022-2025 წლებს. მოცემული ანალიზი ეფუძნება საგზაო 
უსაფრთხოების სფეროში პასუხისმგებელი სახელმწიფო უწყებების მიერ მოწოდებულ 
ინფორმაციას, რომელიც მიღებულია როგორც წლიური სტატუსანგარიშების, ისე 
სპეციალურად შემუშავებული კითხვარების საფუძველზე. ამასთან, გამოყენებულია საგზაო 
უსაფრთხოების მიმართულებით საქართველოს შესახებ მომზადებული უახლესი 
ანალიტიკური ანგარიშები და შესაბამისი სტატისტიკური მონაცემები. სტრატეგიის მიზნებისა 
და ამოცანების განხორციელების შეფასება განხორციელდა საქართველოს პოლიტიკის 
დაგეგმვისა და კოორდინაციის სისტემაში დამკვიდრებული შეფასების ხუთი ძირითადი 
კრიტერიუმის შესაბამისად. (იხ. ცხრილი №1). 8 

ცხრილი №1. შეფასების 5 ძირითადი კრიტერიუმი. 

ცხრილი №1. შეფასების 5 ძირითადი კრიტერიუმი 
 

კრიტერიუმები 
 

განმარტება კითხვები 

შესაბამისობა რამდენად შეესაბამება მიზნები და 
ამოცანები ბენეფიციარებისა თუ 
ქვეყნის საჭიროებებს, გლობალურ 
პრიორიტეტებსა და პარტნიორთა და 
დონორთა პოლიტიკას. შუალედური 
შეფასება იკვლევს ჩარევის ამოცანების 
ან ჩანაფიქრის აქტუალობას 
შეცვლილი გარემოებების 
გათვალისწინებით 

• არის პოლიტიკის მიზნები და ამოცანები ჯერ 
კიდევ აქტუალური? 
• პასუხობს პოლიტიკა ბენეფიციარების 
საჭიროებებს? 
• რამდენად კარგად პასუხობს პოლიტიკის 
აქტივობები და აქტივობის შედეგები პრობლემას, 
ამოცანებსა და 
მიზნებს? 
• რამდენად კარგად არის მორგებული რეფორმა იმ 
ცვლილებებზე, რომელიც შეიძლება დადგეს 
ზოგად 
კონტექსტში (ცვლილებები საჭიროებებში და ა.შ. 

ეფექტურობა მიღწეულია თუ არა მიზნები და 
ამოცანები (და არა აქტივობები) ან 
რამდენად მოსალოდნელია ეს მათი 
პრიორიტეტულობის 
გათვალისწინებით. 

• რამდენად იქნა (ან იქნება) მიზნები და ამოცანები 
მიღწეული? 
• რამდენად დროულად მოხდა მიზნებისა და 
ამოცანების მიღწევა? 
• რამდენად პასუხობს გამოვლენილი ეფექტები 
მიზნებსა და ამოცანებს? 
• რა ძირითადმა მიზეზებმა გამოიწვია 
ამოცანებისა და მიზნების მიუღწევლობა 
(არსებობის შემთხვევაში)? 

                                                           
8 საქართველოს მთავრობის 2019 წლის 20 დეკემბრის №629 დადგენილება „პოლიტიკის დოკუმენტების 
შემუშავების, მონიტორინგისა და შეფასების წესის დამტკიცების შესახებ.  
https://www.matsne.gov.ge/ka/document/view/4747283?publication=1  

https://www.matsne.gov.ge/ka/document/view/4747283?publication=1

ეფექტიანობა შედეგების მიღწევა ყველაზე დაბალი 
ხარჯებით; დგინდება შედეგების 
შეფარდება აუცილებელ ხარჯებთან 
(რესურსებთან). 
 

• არის თუ არა აქტივობები ხარჯეფექტური? 
• რამდენად სამართლიანია იმ შედეგებზე 
გაწეული ხარჯები, რომელიც პოლიტიკის 
განხორციელების შედეგად 
იქნა მიღწეული? 
• რამდენად იყო შესაძლებელი იგივე შედეგების 
მიღწევა ნაკლები რესურსებით ან სხვა 
რესურსებთან 
კომბინაციით? 
• რამდენად ეფექტიანი იყო განხორციელების 
პროცესი? 

გავლენა როგორია განვითარების სფეროში 
ჩარევის შედეგები: 
პირდაპირი/არაპირდაპირი, 
გამიზნული/დაუგეგმავი, 
პოზიტიური /ნეგატიური, 
მთავარი/მეორეული. 

• რა შეიცვალა პოლიტიკის განხორციელების 
შედეგად? 
• რა შეცვალა პოლიტიკის განხორციელებამ 
სხვადასხვა ბენეფიციარი ჯგუფებისა და 
საზოგადოებისთვის? 
• რა ეფექტი ჰქონდა პოლიტიკას სხვადასხვა 
სამიზნე ჯგუფებისთვის? 

მდგრადობა რამდენად განგრძობადია 
განვითარების სფეროში ჩარევის 
სარგებლის მოქმედება ჩარევის 
დასრულების 
შემდეგ და როგორია ხანგრძლივ 
პერსპექტივაზე გათვლილი 
სიკეთეების გაგრძელების ალბათობა. 

• გაგრძელდება ის სარგებელი, რომელიც 
პოლიტიკის განხორცილებას მოჰყვა? 
• რამდენად შეიძლება დაფიქსირებული გავლენა 
გრძელვადიანი იყოს? 
• რა შეიძლება გაკეთდეს მიღწეული შედეგების 
მდგრადობისთვის? 
• რა ინსტიტუციური გადაწყვეტილებები 
შეიძლება არსებობდეს სარგებლის 
შენარჩუნებისთვის? 

4. საგზაო უსაფრთხოების 2022-2025 წლების ეროვნული სტრატეგიის განხორციელება 

4.1. საქართველოს საგზაო უსაფრთხოების ძირითადი მაჩვენებლების მიმოხილვა 

2025 წლის მონაცემებით, საქართველოში სულ დაფიქსირდა 5969 საგზაო-სატრანსპორტო 
შემთხვევა (სისხლის სამართლის კოდექსის შესაბამისად), რის შედეგადაც გარდაიცვალა 469 
და დაშავდა 8191 ადამიანი. 2019 წელთან შედარებით გარდაცვლილთა რაოდენობა შემცირდა 
2.5%-ით, ხოლო დაშავებულთა რაოდენობა გაიზარდა 3.4%-ით. აღსანიშნავია, რომ საგზაო-
სატრანსპორტო შემთხვევათა შედეგად დაღუპულ პირთა რაოდენობის შემცირების 
მიუხედავად, საანგარიშო პერიოდში გათვალისწინებული წლების მიხედვით კლების 
დინამიკა არასტაბილიურია. ამასთანავე, საგზაო-სატრანსპორტო შემთხვევების შედეგად 
დაშავებულთა რაოდენობის დინამიკა გამოირჩევა ზრდადი ტენდენციით. აღნიშნული 
მაჩვენებლები გამოწვეულია ისეთი ფაქტორებით, როგორიცაა ავტოპარკისა და 
საავტომობილო მობილობის ზრდა, აგრეთვე, სიჩქარის გადაჭარბების 
სამართალდარღვევასთან დაკავშირებით ქცევის შესაძლო გაუარესება. ამავდროულად, 
გასათვალისწინებელია, რომ 2020 წლის მონაცემები, კორონავირუსის პანდემიის პერიოდში 
დაწესებული შეზღუდვებისა და მნიშვნელოვნად შემცირებული მობილობის ფონზე, ვერ 
ასახავს საგზაო უსაფრთხოების მდგომარეობის სრულყოფილ მოცემულობას.9 (იხ. დიაგრამა 
№1) 

დიაგრამა №1: საქართველოში საგზაო-სატრანსპორტო შემთხვევების რაოდენობა 2019-
2025 წლებში. 

                                                           
9 საქართველოს შინაგან საქმეთა სამინისტროს სტატისტიკა, 2026. 
https://police.ge/public-information/sagzao-satransporto-shemtkhvevebi?id=119&menu=120&year=266 

https://police.ge/public-information/sagzao-satransporto-shemtkhvevebi?id=119&menu=120&year=266

საგზაო-სატრანსპორტო შემთხვევების შედეგად დაღუპულთა და დაშავებულთა 
რაოდენობის ასაკობრივი განაწილების ანალიზი ცხადყოფს, რომ 2022-2024 წლებში დაშავების 
ყველაზე დიდი რაოდენობა 26-დან 41 წლამდე ასაკობრივ ჯგუფში ფიქსირდება, ხოლო 
დაღუპულთა ყველაზე დიდი რაოდენობა 41-დან 61 წლამდე ასაკობრივ კატეგორიაზე მოდის. 
ამასთან, ბოლო წლებში შეინიშნება დაღუპულთა რაოდენობის ზრდის ტენდენცია 61 და მეტი 
წლის ასაკობრივი კატეგორიისთვის. (იხ. დიაგრამა №2) 

დიაგრამა №2. შსს საპატრულო პოლიციის დეპარტამენტის სამოქმედო ტერიტორიაზე 
საგზაო-სატრანსპორტო შემთხვევების ცალკეული სტატისტიკური მონაცემები ასაკობრივი 
ჯგუფების მიხედვით. 

5099
4486

5359 5510 5992 6432 6939
6079 6452

5839
4999

5863 5469 5594 5866 5969

7560
6638

7734 8048 8536
9187

9951

8461
9047

7921
6640

7705 7517 7310 7587
8191

685 526 605 514 511 602 581 517 459 481 450 449 430 442 444 469

0

2000

4000

6000

8000

10000

12000

2010 2011 2012 2013 2014 2015 2016 2017 2018 2019 2020 2021 2022 2023 2024 2025

დიაგრამა 1. საქართველოში საგზაო-სატრანსპორტო შემთხვევების 
რაოდენობა 2019-2025 წლებში (სისხლის სამართლის კოდექსის 

მიხედვით)

საგზაო-სატრანსპორტო შემთხვევების რაოდენობა

დაშავებულების რაოდენობა

დაღუპულების რაოდენობა

2023-2025 წლების მონაცემების ანალიზი მოწმობს, რომ საგზაო-სატრანსპორტო 
შემთხვევების შედეგად ქვეითთა სიკვდილიანობის წილი სტაბილურად იზრდება. თუ 2023 
წელს ქვეითებზე მოდიოდა დაღუპულთა 31% (90 პირი) და დაშავებულთა 25% (1627 პირი), 
2024 წელს აღნიშნულმა მაჩვენებელმა 34.5% (101 დაღუპული) და 26.3% (1754 დაშავებული) 
შეადგინა. აქვე, 2025 წლის მონაცემებით, ქვეითებთან დაკავშირებული ფატალური 
შემთხვევების წილი გაიზარდა და საერთო მაჩვენებლის 35% (164 ადამიანი) შეადგინა. 
აღსანიშნავია, რომ ევროკავშირის ქვეყნებში 2024 წელს ქვეითად მოსიარულენი საგზაო-
სატრანსპორტო შემთხვევების შედეგად გარდაცვლილთა მთლიანი რაოდენობის 17.8%-ს 
შეადგენდნენ, ხოლო 2025 წელს - 18%-ს.10 ამდენად, მნიშვნელოვანია, რომ საგზაო 
უსაფრთხოების პოლიტიკა მეტად იყოს ორიენტირებული მოწყვლადი ჯგუფების 

                                                           
10 European Commission (EU), (2026, 24 March), EU road deaths drop by 3% in 2025. Directorate-General for 
Mobility and Transport, News article. 
https://transport.ec.europa.eu/news-events/news/eu-road-deaths-drop-3-2025-2026-03-24_en 
Eurostat, (2026, April), Road safety statistics in the EU, Road safety statistics in the EU, pp. 5-6. 
https://ec.europa.eu/eurostat/statistics-explained/SEPDF/cache/55846.pdf  

დიაგრამა 2. შსს საპატრულო პოლიციის დეპარტამენტის სამოქმედო ტერიტორიაზე 
საგზაო-სატრანსპორტო შემთხვევების ცალკეული სტატისტიკური მონაცემები 

ასაკობრივი  ჯგუფების მიხედვით

სულ - 277 სულ - 290 სულ - 292

სულ - 6,502
სულ - 6,411

სულ - 6,663

https://transport.ec.europa.eu/news-events/news/eu-road-deaths-drop-3-2025-2026-03-24_en
https://ec.europa.eu/eurostat/statistics-explained/SEPDF/cache/55846.pdf

უსაფრთხოებაზე (ქვეითად მოსიარულეები, ბავშვები, ორთვლიანი სატრანსპორტო 
საშუალების მძღოლები და სხვ.). 

2025 წლის მონაცემების მიხედვით, საგზაო-სატრანსპორტო შემთხვევების გამომწვევ 
სავარაუდო მიზეზად ყველაზე ხშირად ფიქსირდება: მოხვევის მანევრი (1,596 შემთხვევა), 
შემხვედრი მოძრაობის ზოლში გადასვლა ან გასწრების წესების დარღვევა (1,319 შემთხვევა), 
ქვეითის მიერ გადასასვლელით არასათანადო სარგებლობა (989), დისტანციის დაუცველობა 
(886) და მოძრაობის დადგენილი სიჩქარის გადაჭარბება (694). (იხ. ცხრილი №2)11 

ცხრილი №2. საგზაო-სატრანსპორტო შემთხვევების გამომწვევი სავარაუდო მიზეზები - 
2025 წელი. 

შენიშვნა: მონაცემები დათვლილია საგზაო-სატრანსპორტო შემთხვევების გამომწვევი 
ინდივიდუალური მიზეზების მიხედვით, შესაბამისად დაღუპული და დაშავებული პირების 
დაჯამება დაუშვებელია, ვინაიდან ერთ შემთხვევას შესაძლოა ჰქონდეს რამდენიმე 
სავარაუდო გამომწვევი მიზეზი, ხოლო დაღუპული და დაშავებული პირების რაოდენობა 
დათვლილია თითოეული მათგანისათვის. ამასთან, 10 ყველაზე ხშირად გამომწვევი მიზეზი 
შესაძლოა შეიცვალოს საანგარიშო პერიოდში არსებული საგზაო-სატრანსპორტო 
შემთხვევების შესაბამისად. 

 სავარაუდო მიზეზი შემთხვევები დაიღუპა დაშავდა 

 მოხვევის მანევრი 1,596 117 2,360 
 შემხვედრი მოძრაობის ზოლში გადასვლა ან გასწრების წესების 

დარღვევა 
1,319 122 2,382 

 ქვეითის მიერ გადასასვლელით არასათანადო სარგებლობა 989 38 498 
 დისტანციის დაუცველობა 886 52 1,288 

 მოძრაობის დადგენილი სიჩქარის გადაჭარბება 694 114 1,051 
 სატრანსპორტო საშუალების მართვა ალკოჰოლური სიმთვრალის 

მდგომარეობაში 
424 62 616 

 შეჯახება დაბრკოლებაზე 382 22 472 
 საგზაო ნიშნის ან მონიშვნის დაუმორჩილებლობა 329 8 497 
 გზაჯვარედინის გავლის წესების დარღვევა 279 3 451 
 ორმაგი უწყვეტი ღერძულა ხაზის გადაკვეთა 170 16 302 

 

წარმოდგენილი საგზაო-სატრანსპორტო შემთხვევების, აგრეთვე, მათთან 
დაკავშირებული გარდაცვალებისა და დაშავების მაჩვენებლები კიდევ ერთხელ მიუთითებს 
საგზაო მოძრაობის მონაწილეთა ქცევითი ფაქტორების გაუმჯობესების მიმართულებით 
მიზანმიმართული და კომპლექსური ღონისძიებების გატარების აუცილებლობაზე. აღნიშნულ 
კონტექსტში განსაკუთრებული მნიშვნელობა ენიჭება, ერთის მხრივ, კანონმდებლობის 
დახვეწას და სამართალდამრღვევი მძღოლების მიმართ შესაბამისი სანქციების ეფექტურად  
                                                           
11 საქართველოს შინაგან საქმეთა სამინისტროს სტატისტიკა, 2026. 
https://police.ge/public-information/sagzao-satransporto-shemtkhvevebi?id=119&menu=120&year=266  

https://police.ge/public-information/sagzao-satransporto-shemtkhvevebi?id=119&menu=120&year=266

გამოყენებას, ხოლო მეორე მხრივ - საგზაო უსაფრთხოებასთან დაკავშირებით საზოგადოების 
ცნობიერების დონის ამაღლებას. ამასთანავე, მნიშვნელოვანია განსაკუთრებული ყურადღება 
დაეთმოს მოწყვლადი ჯგუფების დაცვასა და ახალბედა მძღოლების პრობლემატიკას. 
შესაბამისად, აღნიშნულ პირთა მიმართ მიზნობრივი, პრევენციული და საგანმანათლებლო 
ღონისძიებების განხორციელება წარმოადგენს საგზაო უსაფრთხოების საერთო ხარისხის 
გაუმჯობესების მნიშვნელოვან წინაპირობას.12 ამასთან, მნიშვნელოვანია მუშაობის 
გაგრძელება სასწრაფო სამედიცინო დახმარების სისტემის ეფექტურობის გაზრდის, საგზაო 
ინფრასტრუქტურის დახვეწისა და ავტოსატრანსპორტო საშუალებათა უსაფრთხოების დონის 
გაუმჯობესების მიმართულებით. 

ადამიანურ დანაკარგებთან ერთად, საგზაო-სატრანსპორტო შემთხვევები ქვეყნის 
ეკონომიკურ სტაბილურობასაც მნიშვნელოვან ზიანს აყენებს. მსოფლიო ბანკის მონაცემებით, 
საქართველოში, 2019 წელს მძიმე ტრავმებითა და ფატალური შედეგით დასრულებული 
საგზაო-სატრანსპორტო შემთხვევების დანახარჯები, 760 მლნ და 160 მლნ აშშ დოლარით 
განისაზღვრა. 2023 წელს იგივე მაჩვენებლები აისახა შემდეგნაირად - სერიოზული 
დაზიანებით დასრულებული საგზაო სატრანსპორტო შემთხვევების ხარჯმა შეადგინა 
952,576,853$, ხოლო ფატალური შედეგით დასრულებულმა საგზაო-სატრანსპორტო 
შემთხვევების ხარჯმა - 254,020,494$. ჯამურად 2023 წელს საგზაო-სატრანსპორტო 
შემთხვევების შედეგად ხარჯმა შეადგინა 1,206,597,347$, რაც საქართველოს 2023 წლის GDP-ის 
3.9%-ს წარმოადგენდა.13 (იხ. დიაგრამა №3) 

 
დიაგრამა №3. საგზაო-სატრანსპორტო შემთხვევათა ხარჯები და გავლენა ქვეყნის GDP-ზე 

წლების მიხედვით (EaP-ის სტატისტიკა). 

 

                                                           
12 European Commission. (2023). Commission Staff Working Document – Impact Assessment Report, 
Accompanying the documents – Proposal for a Directive of the European Parliament and of the Council on 
driving licences, amending Directive (EU) 2022/2561 of the European Parliament and of the Council, Regulation 
(EU) 2018/1724 of the European Parliament and of the Council and repealing Directive 2006/126/EC of the 
European Parliament and of the Council and Commission Regulation (EU) No 383/2012. EUR-lex. SWD(2023) 
128 final. 
https://eur-lex.europa.eu/legal-content/EN/TXT/?uri=SWD%3A2023%3A128%3AFIN& 
13 EaP Road Safety Country Profiles 2024 – Georgia, 2024, p. – 11. 

https://eur-lex.europa.eu/legal-content/EN/TXT/?uri=SWD%3A2023%3A128%3AFIN&

4.2. საგზაო უსაფრთხოების 2022-2025 წლების ეროვნული სტრატეგიის განხორციელების 
სტატუსი 

საგზაო უსაფრთხოების 2022–2025 წლების ეროვნული სტრატეგიის მიზანს წარმოადგენს 
ქვეყანაში საგზაო უსაფრთხოების დონის გაუმჯობესება, რაც განისაზღვრება საგზაო-
სატრანსპორტო შემთხვევების შედეგად გარდაცვლილთა და დაშავებულთა რაოდენობის 
შემცირებით. აღნიშნული მიზანი ასახავს სახელმწიფოს პრიორიტეტს ადამიანური 
დანაკარგებისა და ტრავმატიზმის შემცირების მიმართულებით და ეფუძნება პრევენციული 
და სისტემური ღონისძიებების განხორციელებას. (იხ. ცხრილი №3) 

ცხრილი №3. გავლენის ინდიკატორები და სამიზნე მაჩვენებლები 

 

გავლენის ინდიკატორი 1.1. საქართველოში 
საგზაო-სატრანსპორტო შემთხვევების შედეგად 
დაშავებულთა რაოდენობის კლების 
პროცენტული მაჩვენებელი 

საბაზისო 
მაჩვენებელი -  
2019 

შუალედური 
მაჩვენებელი - 
2023 

სამიზნე 
მაჩვენებელი - 
2025 

7,921 ადამიანი 10% 25% 

გავლენის ინდიკატორი 1.2  საქართველოში 
საგზაო-სატრანსპორტო შემთხვევების შედეგად 
სიკვდილიანობის კლების პროცენტული 
მაჩვენებელი  

საბაზისო 
მაჩვენებელი -  
2019 

შუალედური 
მაჩვენებელი - 
2023 

სამიზნე 
მაჩვენებელი - 
2025 

481 ადამიანი 10% 25% 

 
როგორც უკვე აღინიშნა, 2025 წელს 2019 წელთან შედარებით საგზაო-სატრანსპორტო 

შემთხვევების შედეგად დაღუპულთა რაოდენობა მხოლოდ 2.5%-ით შემცირდა, ხოლო 2023 
წელთან შედარებით 6.1%-ით გაიზარდა. რაც შეეხება დაშავებულთა რაოდენობას, 2025 წელს 
2019 წელთან მიმართებით დაშავებულ პირთა რიცხვი 3.4%-ით, ხოლო, 2023 წელთან 

მ.შ.პ. ჯამური დანაკარგი პროცენტულად

შედარებით 12%-ით გაიზარდა. აღნიშნული ტენდენციები გამოწვეულია საავტომობილო 
მობილობისა და ავტოპარკის ზრდით, აგრეთვე გარკვეული სახის სამართალდარღვევების 
(კერძოდ, სიჩქარის გადაჭარბების) მიმართ ქცევის შესაძლო გაუარესებით. შესაბამისად, 
რამდენადაც წარმოდგენილი მაჩვენებლები მნიშვნელოვნად ჩამორჩება საბოლოო სამიზნე 
მაჩვენებელს - 25%-იან შემცირებას, საჭიროა დამატებითი ღონისძიებები ეფექტური და 
მდგრადი საგზაო უსაფრთხოების პოლიტიკის განსახორციელებლად.    

რაც შეეხება სტრატეგიით გათვალისწინებული ამოცანების შესრულების დონეს, საგზაო 
უსაფრთხოების 2022-2025 წლების ეროვნული სტრატეგიით გათვალისწინებული 5 
ამოცანისთვის სულ განსაზღვრულია 12 ინდიკატორი, საიდანაც 2025 წლისთვის სრულად ან 
გადაჭარბებით შესრულდა 4 (33.3%) ინდიკატორი, პროგრესი შეინიშნება, თუმცა დასახული 
საბოლოო მაჩვენებლის მიღწევა ვერ მოხერხდა 4 (33.3%) ინდიკატორთან მიმართებაში, ხოლო 
გაუარესება ფიქსირდება 4 (33.3%) ინდიკატორთან დაკავშირებით. ამასთან, აღსანიშნავია, რომ 
2023 წლის მონაცემებით, შესრულებული იყო 5 (41.7%) ინდიკატორი, მიუხედავად 
გარკვეული პროგრესისა, დასახული შუალედური მაჩვენებლის მიღწევა ვერ მოხერხდა 3 
(25%) ინდიკატორთან მიმართებით და გაუარესება დაფიქსირდა 4 (33.3%) ინდიკატორთან 
დაკავშირებით.14 (იხ. დიაგრამა №4) 

დიაგრამა №4. შუალედური და საბოლოო სამიზნე მაჩვენებლების შესრულება ამოცანების 
მიხედვით 

                                                           
14 საქართველოს ეკონომიკისა და მდგრადი განვითარების სამინისტრო, საქართველოს საგზაო 
უსაფრთხოების ეროვნული სტრატეგიის შუალედური შეფასება, გვ.: 11-12; 
https://www.economy.ge/?page=ecopolitic&s=20  
საქართველოს ეკონომიკისა და მდგრადი განვითარების სამინისტრო, საქართველოს საგზაო 
უსაფრთხოების ეროვნული სტრატეგიის სამოქმედო გეგმის 2025 წლის წლიური ანგარიში, გვ. 28. 
https://www.economy.ge/uploads/files/2017/transport/2026/2025_clis_statusangarishi_26_02.pdf  

https://www.economy.ge/?page=ecopolitic&s=20
https://www.economy.ge/uploads/files/2017/transport/2026/2025_clis_statusangarishi_26_02.pdf

როგორც დიაგრამა №4-დან იკვეთება, განსაკუთრებულ ყურადღებას საჭიროებს მე-2 
ამოცანა (საგზაო მოძრაობის მონაწილეების ქცევის გაუმჯობესება), სადაც ფიქსირდება 
გაუარესება 4 ინდიკატორთან მიმართებით. 

4.3. საგზაო უსაფრთხოების 2022-2025 წლების ეროვნული სტრატეგიის განხორციელების 
შეფასება - ძირითადი მიგნებები 

 შესაბამისობა 

როგორც უკვე აღინიშნა, საქართველოს საგზაო უსაფრთხოების ეროვნული სტრატეგია 
ემყარება ნულოვანი დანაკარგის ხედვისა და უსაფრთხო სისტემის მიდგომის პრინციპებს.  

უსაფრთხო სისტემის მიდგომის არსი საგზაო-სატრანსპორტო შემთხვევათა შედეგად 
მაქსიმალურად ნაკლებ ფატალურობაზე ორიენტირებული საგზაო მოძრაობის მოდელის 
ჩამოყალიბებაა. კერძოდ, სისტემის მიზანია, რომ საგზაო-სატრანსპორტო შემთხვევების 
შედეგად ადამიანის გარდაცვალება ან მძიმე დაშავება არ იყოს მობილობის გარდაუვალი 
შედეგი. უსაფრთხო სისტემის პრინციპების შესაბამისად, ავტომობილების კონსტრუქციული 

2 2

1

2

1

4

1 1

2

11 1 1

4

0

0.5

1

1.5

2

2.5

3

3.5

4

4.5

ამოცანა 1 ამოცანა 2 ამოცანა 3 ამოცანა 4 ამოცანა 5

დიაგრამა 4. შუალედური და საბოლოო სამიზნე 
მაჩვენებლების

შესრულება ამოცანების მიხედვით

(2025 წლის მდგომარეობით) შესრულებულია საბოლოო სამიზნე მაჩვენებელი

(2025 წლის მდგომარეობით) გაუმჯობესებულია საბაზისო მაჩვენებელთან შედარებით

(2025 წლის მდგომარეობით) გაუარესებულია საბაზისო მაჩვენებელთან შედარებით

(2023 წლის მდგომარეობით) შესრულებულია შუალედური სამიზნე მაჩვენებელი

(2023 წლის მდგომარეობით) გაუმჯობესებულია საბაზისო მაჩვენებელთან შედარებით

(2023 წლის მდგომარეობით) გაუარესებულია საბაზისო მაჩვენებელთან შედარებით

უსაფრთხოებისა და ტექნიკური მდგომარეობის გაუმჯობესება, საგზაო ინფრასტრუქტურის 
უსაფრთხოების ხარისხის გაზრდა და გადაადგილების სიჩქარის შემცირება - ის 
ღონისძიებებია, რომლებსაც შეუძლია საგზაო-სატრანსპორტო შემთხვევათა შედეგების 
სიმძიმის მნიშვნელოვნად შემსუბუქება.15 ამდენად, ხსენებული მიდგომა გულისხმობს საგზაო 
უსაფრთხოების პოლიტიკის განსაზღვრას შემდეგი ხუთი ძირითადი მდგენელის 
გათვალისწინებით: საგზაო უსაფრთხოების მენეჯმენტი, უსაფრთხო ქცევა, უსაფრთხო 
ტრანსპორტი, უსაფრთხო ინფრასტრუქტურა და სწრაფი/ეფექტური სამედიცინო სერვისები.16  

„ნულოვანი დანაკარგის ხედვა“ წარმოადგენს საგზაო უსაფრთხოების განვითარების 
გლობალურ მიზანს, რომელიც პირველად 1997 წელს შვედეთის სამეფოში დაინერგა და 
დღეისათვის განიხილება საგზაო უსაფრთხოების პოლიტიკის ფორმირების ერთ-ერთ 
ფუნდამენტურ პრინციპად. აღნიშნული კონცეფცია წარმოადგენს სტრატეგიულ მიდგომას, 
რომლის ძირითადი მიზანია საგზაო მოძრაობის პროცესში ადამიანის გარდაცვალებისა და 
მძიმე ტრავმების შემთხვევების ნულამდე დაყვანა. ნულოვანი დანაკარგის ხედვა ეფუძნება 
რამდენიმე საკვანძო პრინციპს. პირველ რიგში, მისი ეთიკური საფუძველი განსაზღვრავს, რომ 
ადამიანის სიცოცხლე და ჯანმრთელობა წარმოადგენს მთავარ პრიორიტეტს, რომელიც 
უპირატესია საგზაო მოძრაობის მობილობის გაზრდის ან სხვა მსგავს მიზნებთან შედარებით. 
მეორე მხრივ, ზემოაღნიშნული ხედვა აღიარებს ადამიანის მიერ შეცდომების დაშვებისადმი 
მიდრეკილებას, შესაბამისად, ხედვის თანახმად, საგზაო უსაფრთხოების სისტემა უნდა იყოს 
იმგვარად დაგეგმილი და მოწყობილი, რომ ადამიანის მიერ დაშვებული შეცდომებმა არ 
გამოიწვიოს ფატალურ შედეგები ან მძიმე ტრავმა. ასევე, განსაკუთრებული მნიშვნელობა 
ენიჭება პასუხისმგებლობის გაზიარების პრინციპს, რომლის მიხედვითაც საგზაო-
სატრანსპორტო შემთხვევებით გამოწვეული დანაკარგები არ უნდა განიხილებოდეს, როგორც 
მხოლოდ მძღოლის ინდივიდუალური შეცდომის შედეგი, არამედ აუცილებელია მათი 
სისტემური ხარვეზების კონტექსტში განხილვა. ხაზგასასმელია, რომ აღნიშნული ხედვა 
ჩამოყალიბდა, როგორც „უსაფრთხო სისტემის“ მიდგომის განმსაზღვრელი ელემენტი, 
რომელმაც მნიშვნელოვანი გავლენა მოახდინა თანამედროვე საგზაო უსაფრთხოების 
პოლიტიკის ფორმირებასა და განვითარებაზე.17       

გარდა ამისა, საქართველოს საგზაო უსაფრთხოების ეროვნული სტრატეგია შეესაბამება 
ევროკავშირთან გაფორმებულ ასოცირების შესახებ შეთანხმებასა და ასოცირების დღის 
წესრიგს, რომლითაც გათვალისწინებულია უსაფრთხოების ხარისხის გაუმჯობესება 

                                                           
15 Global Road Safety Partnership (GRSP) & International Federation of Red Cross and Red Crescent Societes, 
(2023). Speed Management A road safety manual for decision-makers and practitioners, (2nd ed.), pp. 2-3. 
https://cdn.who.int/media/docs/default-source/documents/health-topics/road-traffic-injuries/3146-wbk-speed-
mgmt-2nd-edition-131023-electronic.pdf?sfvrsn=696ed45e_3&download=true  
16 World Health Organization (WHO) & United Nations Regional Commissions. (2020). Global Plan – Decade of 
Action For Road Safety 2021-2030, p. 34.              
https://cdn.who.int/media/docs/default-source/documents/health-topics/road-traffic-injuries/global-plan-for-
road-safety.pdf?sfvrsn=65cf34c8_35&download=true    
17 International Transport Forum (ITF). (2016). Zero Road Deaths and Serious Injuries Leading a Paradigm Shift 
to a Safe System. OECD Publishing, p. 11.       
http://dx.doi.org/10.1787/9789282108055-en  

https://cdn.who.int/media/docs/default-source/documents/health-topics/road-traffic-injuries/3146-wbk-speed-mgmt-2nd-edition-131023-electronic.pdf?sfvrsn=696ed45e_3&download=true
https://cdn.who.int/media/docs/default-source/documents/health-topics/road-traffic-injuries/3146-wbk-speed-mgmt-2nd-edition-131023-electronic.pdf?sfvrsn=696ed45e_3&download=true
https://cdn.who.int/media/docs/default-source/documents/health-topics/road-traffic-injuries/global-plan-for-road-safety.pdf?sfvrsn=65cf34c8_35&download=true
https://cdn.who.int/media/docs/default-source/documents/health-topics/road-traffic-injuries/global-plan-for-road-safety.pdf?sfvrsn=65cf34c8_35&download=true
http://dx.doi.org/10.1787/9789282108055-en

ტრანსპორტის ყველა დარგის, მათ შორის, საავტომობილო ტრანსპორტის მიმართულებით.18 
ამასთან, სტრატეგიით გათვალისწინებული მიზნები და ამოცანები თანხვედრაშია 
აღმოსავლეთ პარტნიორობის დეკლარაციასთან საგზაო უსაფრთხოების შესახებ, რომელსაც 
2018 წელს ლუბლიანაში მოეწერა ხელი (The Road Safety Declaration, 2018).19 სტრატეგია, ასევე, 
იზიარებს საგზაო უსაფრთხოების გლობალური მინისტერიალების ფარგლებში მიღებული 
დეკლარაციის (2020 წლის სტოქჰოლმის) ფასეულობებსა და პრინციპებს, როგორიცაა 
ნულოვანი დანაკარგის ხედვა, უსაფრთხო სისტემის მიდგომა და საერთო პასუხისმგებლობა. 
დამატებით, სტრატეგია თანხვედრაშია ჯანდაცვის მსოფლიო ორგანიზაციისა და გაეროს 
რეგიონალური კომისიების მიერ დამტკიცებულ საგზაო უსაფრთხოების ათწლეულის 
გლობალური სამოქმედო გეგმით (2021-2030 წლების) გათვალისწინებულ ძირითად 
ფასეულობებთან, პრინციპებთან და ამოცანებთან.20     

ამდენად, საგზაო უსაფრთხოების სტრატეგიით დასახული მიზანი და ამოცანები კვლავ 
რელევანტური და აქტუალურია, ვინაიდან ეფუძნება საუკეთესო საერთაშორისო მიდგომებს 
და ორიენტირებულია უსაფრთხო სისტემის ყველა ელემენტზე. ამასთან, გზებზე 
სიკვდილიანობის და დაშავებულთა შემცირების მიზანი თანხვედრაშია გაეროს და 
ევროკავშირის დონეზე განსაზღვრულ დღის წესრიგთან. 

ამრიგად, საგზაო უსაფრთხოების 2022-2025 წლების ეროვნული სტრატეგიის სამოქმედო 
გეგმებით გათვალისწინებული აქტივობები და მათი განხორციელების შედეგები არსებითად 
შეესაბამება სტრატეგიის მიზანს - ქვეყანაში საგზაო უსაფრთხოების დონის გაუმჯობესებას. 
აღნიშნული შესაბამისობა ასევე აისახება სტრატეგიით განსაზღვრულ ორ ძირითად 
ინდიკატორთან მიმართებით, კერძოდ, მხედველობაშია: საგზაო-სატრანსპორტო 
შემთხვევების შედეგად დაშავებულთა რაოდენობის კლების პროცენტული მაჩვენებელი და 
                                                           
18 “ასოცირების შესახებ შეთანხმება ერთის მხრივ, საქართველოსა და მეორეს მხრივ, ევროკავშირს და 
ევროპის ატომური ენერგიის გაერთიანებას და მათ წევრ სახელმწიფოებს შორის“. (2014). 
https://www.matsne.gov.ge/ka/document/view/2496959?publication=4   
19 European Commission. (2020) Road Safety Declaration endorsed by Transport Ministers / representatives of 
the South East European Parties meeting in Ljubljana, on 25 April 2018.                           
https://enlargement.ec.europa.eu/road-safety-declaration-endorsed-transport-ministers-representatives-south-
east-european-parties_en  
20 World Health Organization (WHO). (2020). Stockholm Declaration, Third Global Ministerial Conference on 
Road Safety;     
https://www.roadsafetysweden.com/contentassets/b37f0951c837443eb9661668d5be439e/stockholm-
declaration-english.pdf 
World Health Organization (WHO). (2025). Marrakech Declaration, Fourth Global Ministerial Conference on 
Road Safety;                                                                                                                    
https://www.who.int/news-room/events/detail/2025/02/18/default-calendar/fourth-global-ministerial-
conference-on-road-
safety#:~:text=Hosted%20by%20the%20Government%20of,global%20road%20deaths%20by%202030 
World Health Organization (WHO) & United Nations Regional Commissions. (2020). Global Plan – Decade of 
Action For Road Safety 2021-2030. 
https://cdn.who.int/media/docs/default-source/documents/health-topics/road-traffic-injuries/global-plan-for-
road-safety.pdf?sfvrsn=65cf34c8_35&download=true    
  

https://www.matsne.gov.ge/ka/document/view/2496959?publication=4
https://enlargement.ec.europa.eu/road-safety-declaration-endorsed-transport-ministers-representatives-south-east-european-parties_en
https://enlargement.ec.europa.eu/road-safety-declaration-endorsed-transport-ministers-representatives-south-east-european-parties_en
https://enlargement.ec.europa.eu/road-safety-declaration-endorsed-transport-ministers-representatives-south-east-european-parties_en
https://www.roadsafetysweden.com/contentassets/b37f0951c837443eb9661668d5be439e/stockholm-declaration-english.pdf
https://www.roadsafetysweden.com/contentassets/b37f0951c837443eb9661668d5be439e/stockholm-declaration-english.pdf
https://www.who.int/news-room/events/detail/2025/02/18/default-calendar/fourth-global-ministerial-conference-on-road-safety#:%7E:text=Hosted%20by%20the%20Government%20of,global%20road%20deaths%20by%202030
https://www.who.int/news-room/events/detail/2025/02/18/default-calendar/fourth-global-ministerial-conference-on-road-safety#:%7E:text=Hosted%20by%20the%20Government%20of,global%20road%20deaths%20by%202030
https://www.who.int/news-room/events/detail/2025/02/18/default-calendar/fourth-global-ministerial-conference-on-road-safety#:%7E:text=Hosted%20by%20the%20Government%20of,global%20road%20deaths%20by%202030
https://cdn.who.int/media/docs/default-source/documents/health-topics/road-traffic-injuries/global-plan-for-road-safety.pdf?sfvrsn=65cf34c8_35&download=true
https://cdn.who.int/media/docs/default-source/documents/health-topics/road-traffic-injuries/global-plan-for-road-safety.pdf?sfvrsn=65cf34c8_35&download=true

გარდაცვლილთა რაოდენობის კლების პროცენტული მაჩვენებელი. მიუხედავად იმისა, რომ 
სამოქმედო გეგმებით გათვალისწინებული ყველა აქტივობის სრულად განხორციელება ვერ 
იქნა უზრუნველყოფილი, მათი შინაარსობრივი და კონცეპტუალური ჩარჩო 
მიზანმიმართულად იყო ჩამოყალიბებული იმგვარად, რომ მაქსიმალურად ხელი შეეწყო 
სტრატეგიული მიზნის მიღწევისათვის.  

 ეფექტურობა 

საგზაო უსაფრთხოების 2022-2025 წლების ეროვნული სტრატეგიის 2022-2023 და 2024-
2025 წლების სამოქმედო გეგმების განხორციელების შედეგების შეფასება მიუთითებს, რომ 
მზარდი ავტოპარკის პირობებში გარკვეული პროგრესი მიღწეულია როგორც სტრატეგიული 
მიზნის, ისე სტრატეგიით განსაზღვრული ამოცანების შესრულების მიმართულებით. 
ამასთანავე, შეფასება ცხადყოფს, რომ რიგ ამოცანებთან დაკავშირებით კვლავ იკვეთება  
გამოწვევები და პრობლემური ტენდენციები, რაც მიუთითებს შესაბამისი მიმართულებებით 
დამატებითი ძალისხმევის და კოორდინაციის გაძლიერების საჭიროებაზე.  

სტრატეგიის 2022-2023 წლების სამოქმედო გეგმა ჯამში მოიცავდა 47 აქტივობას, საიდანაც 
2023 წლის ბოლომდე სრულად განხორციელდა 36 აქტივობა, მეტწილად განხორციელდა - 8, 
ნაწილობრივ განხორციელდა - 2 და შეჩერდა 1 აქტივობა. 2024-2025 წლების სამოქმედო გეგმა 
აერთიანებდა 46 აქტივობას, საიდანაც 2025 წლის ბოლომდე სრულად განხორციელდა 34 
აქტივობა, მეტწილად განხორციელდა - 1 აქტივობა, ნაწილობრივ განხორციელდა - 6 
აქტივობა, დაგვიანებით განხორციელდა - 2 აქტივობა, ხოლო, არ დაწყებულა -  3 აქტივობა.  

საბოლოო სამიზნე მაჩვენებლების მიღწევის კუთხით გამოწვევას წარმოადგენდა მზარდი 
ავტოპარკი, სატრანსპორტო მობილობა და ქცევის შესაძლო გაუარესება, რის შედეგადაც 
რამდენიმე ინდიკატორთან დაკავშირებით პროგრესის მიღწევა საანგარიშო პერიოდში ვერ 
მოხერხდა. ამდენად, მართალია, კლების 25%-იანი მაჩვენებელი ვერ იქნა მიღწეული 
სტრატეგიის გავლენის ორივე ინდიკატორთან მიმართებით, თუმცა გასათვალისწინებელია, 
რომ სატრანსპორტო საშუალებების რაოდენობის მკვეთრი ზრდა საანგარიშო პერიოდში 
მითითებული იყო როგორც არსებითი რისკი. ამასთან, აღსანიშნავია, რომ საგზაო-
სატრანსპორტო შემთხვევებისა და ამ შემთხვევების შედეგად დაზარალებულთა 
აღრიცხვიანობის ხარისხი მნიშვნელოვნად გაუმჯობესებულია 2019 წლის მდგომარეობასთან 
მიმართებით. ამდენად, 2019 წლის მონაცემების 2025 წლის მონაცემებთან შედარებისას 
მხედველობაში უნდა იქნას მიღებული აღნიშნული ფაქტორი.  

 
 ეფექტიანობა 

ზემოაღნიშნული ღონისძიებების მნიშვნელოვანი ნაწილი განხორციელდა არსებული 
ადმინისტრაციული რესურსების გამოყენებით, რაც მიუთითებს რესურსების ეფექტიან 
მობილიზებასა და გადანაწილებაზე. აღნიშნული ტენდენციების გათვალისწინებით შეიძლება 
ითქვას, რომ მიღწეული შედეგები ხასიათდება ოპტიმალურობითა და ხარჯეფექტურობით.  

ამასთან, საანგარიშო პერიოდში ევროკავშირის დაძმობილების პროექტის „საგზაო 
უსაფრთხოების ერთიანი მონაცემთა ბაზის ჩამოყალიბების და საგზაო უსაფრთხოების 
მართვის შემდგომი გაუმჯობესების მხარდაჭერა საქართველოში“ ფარგლებში მნიშვნელოვანი 



23 
 
 

აქტივობები განხორციელდა, მათ შორის შესაძლებლობების გაძლიერების და საგზაო 
უსაფრთხოებაზე ცნობიერების ამაღლების მიმართულებით.  

ამასთან, შემუშავდა ტრავმის რეესტრის ელექტრონული სისტემის კონცეფცია Twinning - 
ის პროექტის „საქართველოში საგზაო-სატრანსპორტო შემთხვევების ერთიანი მონაცემთა 
ბაზის ჩამოყალიბებისა და საგზაო უსაფრთხოების მართვის გაუმჯობესების ხელშეწყობა“ 
ფარგლებში. ზემოაღნიშნული პროექტის რეკომენდაციის შესაბამისად 2025 წელს 
საქართველოში დაინერგა საგზაო-სატრანსპორტო შემთხვევების შედეგად 
ჰოსპიტალიზებული პაციენტებისთვის ევროკომისიის მიერ მოწოდებული დაზიანების 
ხარისხის შეფასების  MAIS + (დაზიანების მაქსიმალურად შემოკლებული შკალა - Maximum 
Abbreviated Injury Score - MAIS) შკალა. 

ამრიგად, საგზაო უსაფრთხოების 2022-2025 წლების ეროვნული სტრატეგიისა და მისი 
სამოქმედო გეგმებით გათვალისწინებული ამოცანების განხორციელების მიზნით შერჩეული 
იყო მაქსიმალურად ხარჯეფექტური გზები. ამასთანავე, განხორციელების პროცესში 
გამოიკვეთა დონორული მხარდაჭერის საჭიროება, განსაკუთრებით იმ მიმართულებებში, 
სადაც საჭირო იყო დამატებითი ფინანსური და ტექნიკური რესურსების მობილიზება. 
ამავდროულად, მნიშვნელოვან გამოწვევად კვლავ რჩება საქართველოში საგზაო 
უსაფრთხოების სფეროს სტაბილური დაფინანსების წყაროს არარსებობა, რაც წარმოადგენს 
შემზღუდველ ფაქტორს შესაბამისი ღონისძიებების სრულყოფილად დაგეგმვისა პროცესში. 
აღნიშნული გარემოება ხაზს უსვამს მდგრადი ფინანსური უზრუნველყოფის გაძლიერების 
აუცილებლობას საგზაო უსაფრთხოების პოლიტიკის ეფექტურობის გაზრდის მიზნით. 

 გავლენა 

საგზაო უსაფრთხოების უზრუნველყოფის მიზნით საანგარიშო პერიოდში 
განხორციელებული მნიშვნელოვანი ღონისძიებების მიუხედავად, საბაზისო პერიოდთან 
(2019 წელთან) შედარებით საქართველოში საგზაო უსაფრთხოების მდგომარეობის არსებითი 
გაუმჯობესების ტენდენცია მკაფიოდ არ იკვეთება. 

ამასთან, აღსანიშნავია, რომ სტრატეგიის განხორციელების პერიოდში საგზაო 
უსაფრთხოების მართვის სისტემის გაძლიერების მიმართულებით მნიშვნელოვანი 
ინსტიტუციური ნაბიჯი გადაიდგა საქართველოს ეკონომიკისა და მდგრადი განვითარების 
სამინისტროში საგზაო უსაფრთხოების დეპარტამენტის შექმნის სახით. აღნიშნული 
დეპარტამენტის დაფუძნება მიზნად ისახავს საგზაო უსაფრთხოების სფეროში სახელმწიფო 
პოლიტიკის მეტად ეფექტურ კოორდინაციას, შესაბამისი საგზაო უსაფრთხოების პოლიტიკის 
შემუშავებასა და დარგის შემდგომ განვითარებას. ამასთანავე, დეპარტამენტის საქმიანობამ 
ხელი შეუწყო საგზაო უსაფრთხოების საკითხებზე მომუშავე სახელმწიფო უწყებებს, 
არასამთავრობო ორგანიზაციებსა და სხვა დაინტერესებულ მხარეებს შორის 
თანამშრომლობისა და კომუნიკაციის ხარისხის გაუმჯობესებას, რაც მნიშვნელოვანია 
სტრატეგიით გათვალისწინებული ღონისძიებების დაგეგმვის, კოორდინაციისა და 
განხორციელების უზრუნველსაყოფად.  

 
 მდგრადობა 

ზემოაღნიშნულ მიმართულებებში მიღწეული პროგრესი წარმოადგენს მყარ საფუძველს 
საგზაო უსაფრთხოების 2026-2030 წლების ეროვნული სტრატეგიით განსაზღვრული ახალი 
ამოცანებისა და შესაბამისი სამოქმედო გეგმებით გათვალისწინებული აქტივობების 
დაგეგმვისა და განხორციელებისთვის. მოსალოდნელია, რომ უკვე მიღწეული შედეგები, მათ 
შორის საგზაო ინფრასტრუქტურის გაუმჯობესების, ავტოსატრანსპორტო საშუალებების 
უსაფრთხოების დონის ამაღლების, ქცევის გაუმჯობესებისკენ მიმართული საკანონმდებლო 
ცვლილებების, შესაბამის უწყებებთან კოორდინაციის გაძლიერების, კვლევით-ანალიტიკური 
საქმიანობისა და ჯანდაცვის სისტემის განვითარების მიმართულებით, მნიშვნელოვნად 
შეუწყობს ხელს სამომავლო სტრატეგიული მიზნებისა და ამოცანების შესრულებას. თუმცა, ამ 
პროცესში გასათვალისწინებელია რიგი სისტემური წინაპირობები, რომელთა გარეშე 
აღნიშნული პროგრესის კონსოლიდაცია და შემდგომი განვითარება რთულად 
წარმოსადგენია. კერძოდ, მნიშვნელოვანია საგზაო უსაფრთხოების სფეროსთვის მდგრადი 
დაფინანსების წყაროს უზრუნველყოფა, აგრეთვე საგზაო-სატრანსპორტო შემთხვევებთან 
დაკავშირებული მონაცემების სრულყოფილი, ინტეგრირებული და მაღალი ხარისხის 
მონაცემთა ბაზების არსებობა, რაც აუცილებელია მტკიცებულებებზე დაფუძნებული 
პოლიტიკის დაგეგმვისა და შეფასებისთვის. ამასთანავე, მიღწეული შედეგების 
გრძელვადიანი მდგრადობის უზრუნველსაყოფად განსაკუთრებული მნიშვნელობა ენიჭება 
საგზაო უსაფრთხოებასთან დაკავშირებული საკითხების სათანადო რეგულირებას, 
ცნობიერების ამაღლების კამპანიებს და გზებზე უსაფრთხო გადაადგილების კულტურის 
ჩამოყალიბებას. პარალელურად, მიზანშეწონილია საჯარო და კერძო სექტორებს შორის 
თანამშრომლობის გაღრმავება, ასევე საერთაშორისო პარტნიორებთან კოორდინაციისა და 
გამოცდილების გაზიარების პროცესის გაძლიერება, რაც, ერთობლივად, უზრუნველყოფს 
საგზაო უსაფრთხოების პოლიტიკის ეფექტურობასა და მდგრადობას საქართველოში. 

შეფასების შედეგად, სტრატეგიის შესრულებასთან დაკავშირებით გამოიკვეთა შემდეგი 
ძირითადი მიგნებები: 

1. პროგრესი შეინიშნება საქართველოს გზებზე სიკვდილიანობის მაჩვენებლის 
შემცირების კუთხით 2019 წლის მონაცემთან შედარებით, თუმცა ფიქსირდება 
ზემოაღნიშნული მაჩვენებლის ზრდა 2023 წლის მონაცემთან მიმართებით. ამასთან, 
ფიქსირდება საგზაო-სატრანსპორტო შემთხვევათა შედეგად დაშავებულ პირთა რაოდენობის 
ზრდა 2025 წლისთვის 2019 წლის მონაცემებთან შედარებით. დამატებით, ხაზგასასმელია, რომ 
საქართველოში არსებული ავტოპარკი წლიდან წლამდე მნიშვნელოვნად იზრდება, რაზეც 
მიუთითებს გასული წლების დინამიკა, რაც თავის მხრივ, საგზაო-სატრანსპორტო 
შემთხვევების მატების რისკის წყაროს წარმოადგენს. ამასთან, პრობლემად რჩება ქვეყანაში 
ახალბედა მძღოლების გამოწვევა, ვინაიდან ზემოაღნიშნული კატეგორია წარმოადგენს 
მაღალი რისკის ჯგუფს.21 (იხ. დიაგრამა 5)  

                                                           
21 European Commission. (2023). Commission Staff Working Document – Impact Assessment Report, 
Accompanying the documents – Proposal for a Directive of the European Parliament and of the Council on 
driving licences, amending Directive (EU) 2022/2561 of the European Parliament and of the Council, Regulation 

დიაგრამა 5. ავტომობილების რაოდენობა საქართველოში 

 

2. ბოლო წლების მონაცემებით მაღალია ქვეითად მოსიარულეთა წილი საგზაო-
სატრანსპორტო შემთხვევების შედეგად დაშავებულთა და გარდაცვლილთა საერთო 
რაოდენობაში, რაც საჭიროებს დამატებით ღონისძიებებს, მათ შორის დასახლებულ 
პუნქტებში სიჩქარის შემცირების, საგზაო მოძრაობის მონაწილეთა ქცევის გაუმჯობესების, 
საგზაო ინფრასტრუქტურის მეტად დახვეწისა და ცნობიერების ამაღლების მიმართულებით 
(მათ შორის, სკოლის მიმდებარე ტერიტორიებზე სხვადასხვა ინტერვენციის განხორციელების 
გზით);            

3.  მოძრაობის დადგენილი სიჩქარის გადაჭარბება წარმოადგენს ერთ-ერთ ძირითად 
გამოწვევას საგზაო უსაფრთხოების კუთხით, რომლის აღმოსაფხვრელადაც საჭიროა 
კომპლექსური ინტერვენციების განხორციელება, როგორც საკანონმდებლო თვალსაზრისით, 
ისე, უსაფრთხო საგზაო ინფრასტრუქტურის უზრუნველყოფისა და ცნობიერების ამაღლების 
კუთხით. ამასთან, განსაკუთრებული ყურადღება უნდა დაეთმოს სიჩქარის გადაჭარბებაზე 

                                                           
(EU) 2018/1724 of the European Parliament and of the Council and repealing Directive 2006/126/EC of the 
European Parliament and of the Council and Commission Regulation (EU) No 383/2012. EUR-lex. SWD(2023) 
128 final; 
https://eur-lex.europa.eu/legal-content/EN/TXT/?uri=SWD%3A2023%3A128%3AFIN& 
საქართველოს შინაგან საქმეთა სამინისტროს სტატისტიკა. (2026). 
https://police.ge/public-information/registrirebuli-satransporto-sashualebebi?id=138&menu=139&year=852  

https://eur-lex.europa.eu/legal-content/EN/TXT/?uri=SWD%3A2023%3A128%3AFIN&
https://police.ge/public-information/registrirebuli-satransporto-sashualebebi?id=138&menu=139&year=852

მართვის მოწმობის ქულათა სისტემის გამოყენების ეფექტური სისტემის იმპლემენტაციას (იხ. 
დიაგრამა 6); 

 
დიაგრამა 6. სიჩქარის გადაჭარბების ფაქტები საქართველოში 

 

4. ერთიანი მონაცემთა სისტემის არარსებობა რომელიც საგზაო უსაფრთხოებასთან 
დაკავშირებულ ინფორმაციას გააერთიანებდა და ხელმისაწვდომს გახდიდა შესაბამისი 
სახელმწიფო უწყებებისთვის კვლავ გამოწვევად რჩება. საგზაო-სატრანსპორტო შემთხვევების 
შესახებ დეტალური მონაცემებისა და ანალიტიკური ინსტრუმენტების შემცველი ერთიანი 
ელექტრონული მონაცემთა ბაზის შექმნა მნიშვნელოვან საფუძველს შექმნის 
მტკიცებულებებზე დაფუძნებული გადაწყვეტილებების მიღებისთვის, საგზაო-
სატრანსპორტო შემთხვევების გამომწვევი ფაქტორების იდენტიფიცირებისა და საგზაო 
უსაფრთხოების სფეროში მიზნობრივი და ეფექტიანი ინტერვენციების დაგეგმვისათვის. 

5.  საგზაო სატრანსპორტო შემთხვევებისა და ზემოაღნიშნული შემთხვევების შედეგად 
დაღუპულთა/დაშავებულთა მაღალი რაოდენობის ფონზე მნიშვნელოვანია პასიური 
უსაფრთხოების სისტემის (უკანა სავარძელზე არსებული უსაფრთხოების ღვედი, საბავშვო 
სავარძელი და ა. შ.) იმპლემენტაციის მიზნით შესაბამისი ინტერვენციების განხორციელება. 

6.  სატრანსპორტო საშუალებების რაოდენობის ზრდის ფონზე საჭიროა 
საზოგადოებრივი ტრანსპორტის მიმზიდველობის უზრუნველყოფა. ასევე, მნიშნელოვანია 
საფეხმავლო და არამოტორიზებული ტრანსპორტის ხელშეწყობა, მათ შორის მოწესრიგებული 
და უსაფრთხო ინფრასტრუქტურის შექმნის გზით; 

 

7.  სატრანსპორტო საშუალებათა უსაფრთხოების ხარისხის გაუმჯობესების 
თვალსაზრისით, საქართველოში ბოლო წლების განმავლობაში მოტოტრანსპორტის 

რაოდენობის ზრდის გათვალისწინებით, გამოიკვეთა მათზე სავალდებულო ტექნიკური 
ინსპექტირების გავრცელების მიზანშეწონილობა. 
 

5. დეტალური პროგრესის შეფასება სტრატეგიის მიზანთან და ამოცანებთან მიმართებაში 
როგორც აღინიშნა, 2025 წელს 2019 წლის საბაზისო მაჩვენებელთან შედარებით საგზაო- 

სატრანსპორტო შემთხვევების შედეგად დაშავებულთა და გარდაცვლილთა რაოდენობის 
შემცირება ვერ მოხერხდა 25%-ით. აღნიშნული მეტწილად აიხსნება ქცევის შესაძლო 
გაუარესებით და გაზრდილი მობილობით, კერძოდ, 2025 წელს, 2019 წელთან შედარებით, 
საქართველოში არსებული ავტოპარკი გაზრდილია 45.71%-ით, რაც გულისხმობს დამატებით 
628 884 სატრანსპორტო საშუალებას.22 

სტრატეგიით გათვალისწინებული თითოეული ამოცანის შესრულების ფარგლებში, 
დეტალური პროგრესი შეფასების კრიტერიუმების მიხედვით აისახა შემდეგი სახით: 

 ამოცანა 1.1 საგზაო უსაფრთხოების მართვის ეფექტურობის გაზრდა 

საგზაო უსაფრთხოების სტრატეგიის პირველი ამოცანა მიმართულია საგზაო 
უსაფრთხოების მართვის სისტემის გაუმჯობესებისკენ. აღნიშნული მოიცავს როგორც 
შესაბამისი ინსტიტუციური მექანიზმების გაძლიერებას, ისე მტკიცებულებებსა და 
ფაქტობრივ მონაცემებზე დაფუძნებული გადაწყვეტილების მიღების პროცესის 
უზრუნველყოფას.  

მოცემული ამოცანის ინდიკატორად განსაზღვრულია საგზაო უსაფრთხოების ეროვნული 
სტრატეგიის სამოქმედო გეგმის შესრულების მაჩვენებელი. კერძოდ, 2019 წლისთვის 
განსაზღვრული იყო საგზაო უსაფრთხოების ეროვნული სტრატეგიის სამოქმედო გეგმის 
შესრულების 50%-იანი, 2023 წლისთვის არანაკლებ 65%, ხოლო 2025 წლისთვის არანაკლებ 
80%-იანი მაჩვენებელი. 2025 წლის მონაცემების თანახმად, 2025 წელს დაფიქსირდა ორივე 
სამოქმედო გეგმით გათვალისწინებული აქტივობების საერთო რაოდენობის (93 აქტივობა) 
შესრულების 76.30%-იანი მაჩვენებელი. აქვე აღსანიშნავია, რომ საქართველოს ეკონომიკისა და 
მდგრადი განვითარების სამინისტროს საგზაო უსაფრთხოების დეპარტამენტის 
ჩამოყალიბებამ ხელი შეუწყო შესაბამის უწყებებს შორის ეფექტურ კოორდინაციას და საგზაო 
უსაფრთხოების მიმართულებით დაგეგმილი არაერთი აქტივობების შესრულებას. 

აღსანიშნავია, რომ სამოქმედო გეგმების იმპლემენტაციის პროცესში განხორციელებული 
აქტივობები შესრულდა ხარჯეფექტურობის პრინციპის დაცვით, ვინაიდან თითოეული 
მათგანის დაფინანსება, ძირითად შემთხვევაში, უზრუნველყოფილ იქნა არსებული 
ადმინისტრაციული რესურსების ფარგლებში. ამასთანავე, განხორციელებული აქტივობების 
მნიშვნელობისა და შინაარსობრივი დატვირთვის გათვალისწინებით, მოსალოდნელია, რომ 
მათი შედეგები შექმნის მყარ საფუძველს საგზაო უსაფრთხოების 2026-2030 წლების 

                                                           
22 საქართველოს ეკონომიკისა და მდგრადი განვითარების სამინისტრო, 2026, საქართველოს საგზაო 
უსაფრთხოების ეროვნული სტრატეგიის სამოქმედო გეგმის 2025 წლის წლიური ანგარიში, გვ. 28. 
https://www.economy.ge/uploads/files/2017/transport/2026/2025_clis_statusangarishi_26_02.pdf  
  

https://www.economy.ge/uploads/files/2017/transport/2026/2025_clis_statusangarishi_26_02.pdf

ეროვნული სტრატეგიით განსაზღვრული მიზნებისა და ამოცანების ეფექტური 
განხორციელებისთვის. 

 ამოცანა 1.2 საგზაო მოძრაობის მონაწილეების ქცევის გაუმჯობესება 

ქვეყანაში საგზაო უსაფრთხოების დონის ასამაღლებლად მნიშვნელოვანია როგორც 
მძღოლების, ისე საგზაო მოძრაობის სხვა მონაწილეების (მგზავრები და ქვეითად 
მოსიარულეები) ქცევის გაუმჯობესება. 

აღნიშნული ამოცანის ერთ-ერთ ინდიკატორად განსაზღვრულია მოძრაობის დადგენილი 
სიჩქარის გადაჭარბების ფაქტების რაოდენობა სიჩქარის მზომი საშუალებების (საშუალო 
სიჩქარის კონტროლის სექციები (ნომრის ამომცნობი. ე.წ. "ჭკვიანი" კამერების გამოყენებით), 
სიჩქარის მზომი სტაციონარული და არასტაციონარული ხელსაწყოები) წლის ბოლოსთვის 
არსებულ რაოდენობასთან მიმართებით (კლების პროცენტული მაჩვენებელი). 2019 წლისთვის 
საბაზისო მაჩვენებელი შეადგენდა 1.905-ს. 2023 წლისთვის შუალედური მაჩვენებელი 
განსაზღვრული იყო 10%-იანი კლებით, ხოლო საბოლოო მიზანს წარმოადგენდა 2025 
წლისთვის 15%-იანი კლების მაჩვენებელი. 

2025 წელს დაფიქსირებულია 1,812,977 დადგენილი სიჩქარის გადაჭარბების შემთხვევა. 
ამასთან, 2025 წლის ბოლოს საქართველოს მასშტაბით საზოგადოებრივი უსაფრთხოების 
მართვის ცენტრი „112“-ის ბაზაზე საქართველოს მასშტაბით რეგისტრირებულია 658 საშუალო 
სიჩქარის კონტროლის სექცია. შესაბამისად, 2025 წლისთვის ხსენებული ინდიკატორის 
მაჩვენებელი წარმოადგენს 2.755-ს, ამდენად, ამოცანის ინდიკატორთან მიმართებით, კლების 
ნაცვლად, სახეზეა 45%-იანი ზრდა. აღნიშნული მეტწილად განპირობებულია იმ გარემოებით, 
რომ 2025 წელს, 2019 წელთან შედარებით, საქართველოში არსებული ავტოპარკი გაზრდილია 
45.71%-ით, რაც გულისხმობს დამატებით 628,884 სატრანსპორტო საშუალებას. ასევე, 
ზემოაღნიშნული მოცემულობის გამომწვევი ფაქტორი, შესაძლოა, იყოს მძღოლების ქცევის 
გაუარესების ტენდენცია.  

ამავე ამოცანის კიდევ ერთი ინდიკატორია მოძრაობის დადგენილი სიჩქარის 
გადაჭარბების შედეგად დაშავებულთა რაოდენობის კლების პროცენტული მაჩვენებელი. 2019 
წლისთვის საბაზისო მაჩვენებელი შეადგენდა 463-ს. 2023 წლისთვის შუალედური 
მაჩვენებელი განსაზღვრული იყო 10%-იანი კლებით, ხოლო საბოლოო მიზანს წარმოადგენდა 
2025 წლისთვის 15%-იანი კლების მაჩვენებელი. 2025 წლის მაჩვენებელი (808) 2019 წლის 
საბაზისო მაჩვენებელთან (463) მიმართებით, კლების ნაცვლად, გაზრდილია 74.51%-ით. 
მაჩვენებლის ზრდა გამოწვეულია სიჩქარის გადაჭარბების ქცევის შესაძლო გაუარესებით და 
ავტოპარკის ზრდით. აქვე, აღსანიშნავია, რომ საგრძნობლად გაუმჯობესებულია 
საქართველოს შინაგან საქმეთა სამინისტროს საპატრულო პოლიციის დეპარტამენტის 
სამოქმედო ტერიტორიაზე მომხდარი საგზაო-სატრანსპორტო შემთხვევების მონაცემთა 
შეგროვებისა და დამუშავების მეთოდოლოგია, რომელიც ითვალისწინებს მონაცემთა 
შეგროვებას ევროკავშირის CADaS-ის სტანდარტის შესაბამისად შემუშავებული საგზაო-
სატრანსპორტო შემთხვევების აღრიცხვის ელექტრონული ბარათის საშუალებით. აღნიშნული 
იძლევა შესაძლებლობას მეტი სიზუსტით მოხდეს საგზაო-სატრანსპორტო შემთხვევების 
გამომწვევი მიზეზების, მათ შორის, სიჩქარის გადაჭარბების დადგენა. ამდენად, საგზაო-

სატრანსპორტო შემთხვევებისა და მათი შედეგების აღრიცხვის სისტემის გაუმჯობესების 
გათვალისწინებით, მოსალოდნელია, რომ 2025 წლის სტატისტიკური მაჩვენებლები 2019 
წლის შესაბამის მონაცემებთან შედარებით არსებით განსხვავებას ავლენდეს.  

საგზაო მოძრაობის მონაწილეების ქცევის გაუმჯობესების ამოცანის შედეგის შეფასების 
კიდევ ერთ ინდიკატორს წარმოადგენს მოძრაობის დადგენილი სიჩქარის გადაჭარბების 
შედეგად დაღუპულთა რაოდენობის კლების პროცენტული მაჩვენებელი. დაღუპულთა 
რაოდენობის 2019 წლის საბაზისო მაჩვენებელია 45 პირი. შუალედური მაჩვენებელი 2023 
წლისთვის უნდა შემცირებულიყო 10%-ით, ხოლო საბოლოო მაჩვენებელად 2025 წლისთვის 
განსაზღვრულია 15%-იანი კლება. 2025 წელს სიჩქარის გადაჭარბების შედეგად საგზაო-
სატრანსპორტო შემთხვევის დროს საპატრულო პოლიციის დეპარტამენტის სამოქმედო 
ტერიტორიაზე გარდაიცვალა 67 პირი. ამდენად, 2025 წლის მაჩვენებლით 
გათვალისწინებული კლების მაგივრად, აღნიშნული მაჩვენებელი გაზრდილია 48.8%-ით. 
მაჩვენებლის ზრდა, ასევე, განაპირობა სიჩქარის გადაჭარბების ქცევის გაუარესებამ, 
საქართველოში ავტოპარკის ზრდამ და საპატრულო პოლიციის დეპარტამენტის სამოქმედო 
ტერიტორიაზე მომხდარი საგზაო-სატრანსპორტო შემთხვევების მონაცემთა შეგროვებისა და 
დამუშავების მეთოდოლოგიის გაუმჯობესებამ.  

ამოცანის განხორციელების კიდევ ერთ ინდიკატორს წარმოადგენს ალკოჰოლური 
სიმთვრალის მდგომარეობაში სატრანსპორტო საშუალების მართვის ფაქტების რაოდენობის 
კლების პროცენტული მაჩვენებელი. 2019 წელს აღნიშნულ მდგომარეობაში სატრანსპორტო 
საშუალების მართვის ფაქტების რაოდენობა შეადგენდა 29,924-ს. ეროვნული სტრატეგიის 
მიხედვით, დაგეგმილი იყო 2023 წლისთვის ზემოხსენებული რიცხვის 10%-იანი კლება, ხოლო 
2025 წლისთვის 15%-იანი შემცირება. 2025 წელს დაფიქსირდა ალკოჰოლური სიმთვრალის 
მდგომარეობაში სატრანსპორტო საშუალების მართვის 26,087 ფაქტი. ამდენად, 2025 წლის 
მაჩვენებლის მიხედვით სახეზეა 13%-იანი კლება, რაც გულისხმობს ინდიკატორის 
გადაჭარბებით შესრულებას.  

მოტოციკლეტის მონაწილეობით საგზაო-სატრანსპორტო შემთხვევების კლების 
პროცენტული მაჩვენებელი ზემოაღნიშნული ამოცანის მომდევნო ინდიკატორია, რომლის 
საბაზისო მაჩვენებელიც 2019 წლისთვის 197 შემთხვევას შეადგენდა. 2023 წლისთვის 
დაგეგმილი იყო 10%-იანი და 2025 წლისთვის 15%-იანი კლება. 2025 წლის მაჩვენებლით 
გათვალისწინებული კლების მაგივრად, აღნიშნული მაჩვენებელი გაზრდილია 358%-ით. 2025 
წელს მოტოტრანსპორტის (მოტოციკლეტი, მოპედი, მსუბუქი კვადროციკლი) მონაწილეობით 
საპატრულო პოლიციის დეპარტამენტის სამოქმედო ტერიტორიაზე დაფიქსირდა 902 საგზაო-
სატრანსპორტო შემთხვევა საქართველოს სისხლის სამართლის კოდექსის შესაბამისად. 
აღნიშნული მაჩვენებლის ზრდა გამოწვეულია შემდეგი მიზეზით: 2019 წელს 
რეგისტრირებული L კატეგორიის სატრანსპორტო საშუალების რაოდენობა იყო 9,398, ხოლო 
2025 წელს რეგისტრირებულია 49,048, რაც წარმოადგენს 422% - იან ზრდას. ასევე, 2022 წლის 
მარტიდან ძალაში შევიდა საკანონმდებლო ცვლილება მოპედის და მსუბუქი კვადროციკლის 
სავალდებულო რეგისტრაციასთან დაკავშირებით. ვინაიდან, 2019 წელს საგზაო-
სატრანსპორტო შემთხვევის დროს მოპედი და მსუბუქი კვადროციკლი არ 
რეგისტრირდებოდა როგორც სატრანსპორტო საშუალება, 2019 წლის სტატისტიკაში არ არის 

შეტანილი მოპედის და მსუბუქი კვადროციკლის მონაწილეობით მომხდარი საგზაო-
სატრანსპორტო შემთხვევები.  

ასევე, ამოცანის შესრულების ინდიკატორად განსაზღვრულია საგზაო-სატრანსპორტო 
შემთხვევების შედეგად დაშავებული ქვეითად მოსიარულეების რაოდენობის კლების 
პროცენტული მაჩვენებელი. დაშავებულთა რიცხვი 2019 წლისთვის შეადგენდა 1773 პირს. 
შუალედური მაჩვენებელი, ეროვნული სტრატეგიის თანახმად, ამოცანის შესრულების 
მიზნით, წარმოდგენილი უნდა იყოს 10%-იანი, ხოლო საბოლოო მაჩვენებელი 15%-იანი 
კლების სახით. 2025 წელს საგზაო-სატრანსპორტო შემთხვევების შედეგად დაშავდა 1572 
ქვეითი, რაც 2019 წლის მონაცემებთან შედარებით წარმოადგენს 11.34%-იან შემცირებას.  

ამდენად, საქართველოში, საგზაო მოძრაობის მონაწილეთა ქცევის თვალსაზრისით, 
ძირითად გამოწვევებს წარმოადგენს დადგენილი სიჩქარის გადაჭარბება, ასევე აღნიშნული 
მიზეზით გამოწვეული საგზაო-სატრანსპორტო შემთხვევების შედეგად დაღუპულთა 
გაზრდილი მაჩვენებელი. ასევე გამოწვევაა მოტოტრანსპორტის მზარდი რაოდენობა და 
მძღოლების სიკვდილიანობა. ხაზგასასმელია, რომ ნახსენები მიმართულებითაც არსებობს 
მონაცემთა შედარების სირთულეები, კერძოდ, როგორც აღინიშნა, მოტოტრანსპორტის 
რეგისტრაციასთან დაკავშირებით. შესაბამისად, აღნიშნულმა პირდაპირ მოახდინა გავლენა 
ზრდის მაჩვენებელზე. ამრიგად, რეალური დინამიკის შესაფასებლად, აუცილებელია 
გაგრძელდეს მონაცემებზე დაკვირვება და მათი შედარება ერთი და იმავე მეთოდოლოგიით. 
აგრეთვე, გასათვალისწინებელია ბოლო პერიოდში აღსრულების (სამართალდარღვევების 
გამოვლენის ფაქტები) და მონაცემების ადმინისტრირების გაუმჯობესების მიმართულებით 
მიღწეული პროგრესი, რაც შესაძლოა სათანადოდ ვერ აისახოს განსაზღვრული 
ინდიკატორებით. კერძოდ, ეროვნული ვიდეო მეთვალყურეობის სისტემის 
განსავითარებლად დამატებით შეძენილ და დამონტაჟებულ იქნა ვიდეო-სამეთვალყურეო 
კამერები. 2025 წლისთვის ამოქმედებულია 658 საშუალო სიჩქარის სექცია, რის შედეგადაც, 
ქვეყნის მასშტაბით, კონტროლდება 2327 კმ. სიგრძის საგზაო მონაკვეთი,23 რაც 2019 წლის 
მონაცემთან შედარებით 1466 კმ-იანი გაუმჯობესებაა.24 ამასთან, ჭკვიანი კამერების 
მეშვეობით, შესაძლებელი გახდა უცხო ქვეყნის სახელმწიფო სანომრე ნიშნის მქონე 
ავტომობილების მონაწილეობით დარღვევების იდენტიფიცირება და აღრიცხვა.  

ამოცანით გათვალისწინებული აქტივობების შესრულებისას ძირითადად გამოყენებულ 
იქნა შიდა ადმინისტრაციული ხარჯები, რაც თავის თავში მოიაზრებს მიმდინარე დანახარჯის 
საფუძველზე მაქსიმალურად ეფექტიანი შედეგის მიღწევას, დამატებითი ხარჯების გაწევის 
საჭიროების გარეშე. 

მიუხედავად იმისა, რომ შედეგის ეფექტიანობის შეფასება გრძელვადიან დინამიკასა და 
საგზაო მოძრაობის მონაწილეთა ქცევაზე მუდმივ დაკვირვებას საჭიროებს, გარკვეულ 
ინდიკატორებში, კერძოდ ქვეითად მოსიარულეთა დაშავებისა და ალკოჰოლური 

                                                           
23 სსიპ საზოგადოებრივი უსაფრთხოების მართვის ცენტრი ,,112“, 2023 წლის ანგარიში. 
https://112.gov.ge/wp- content/uploads/2024/01/Annual-report-2023-upd2.pdf 
24 სსიპ საზოგადოებრივი უსაფრთხოების მართვის ცენტრი ,,112“, ვეგ-გვერდი. 
https://112.gov.ge/?page_id=280  

https://112.gov.ge/wp-content/uploads/2024/01/Annual-report-2023-upd2.pdf
https://112.gov.ge/wp-content/uploads/2024/01/Annual-report-2023-upd2.pdf
https://112.gov.ge/?page_id=280

სიმთვრალის ფაქტების (თუმცა, უნდა აღინიშნოს, რომ არ არსებობს ინფორმაცია იმის შესახებ, 
თუ რამდენი მძღოლი მოწმდება ყოველწლიურად) კლების დინამიკა სახეზეა.  

ამრიგად, აღნიშნული ამოცანის ფარგლებში დასახული სამიზნე მაჩვენებლების მიღწევის 
კუთხით პროგრესი არაერთგვაროვანია. გამკაცრებული სანქციებიდან გამომდინარე, 
მოსალოდნელია, რომ ალკოჰოლური სიმთვრალის მდგომარეობაში სატრანსპორტო 
საშუალების მართვის ფაქტების კლების ტენდენცია მომავალშიც გაგრძელდეს. ამასთან, 
მზარდი ავტოპარკის გათვალისწინებით, გამოწვევას წარმოადგენს სამომავლოდ საგზაო-
სატრანსპორტო შემთხვევათა და ამ შემთხვევათა შედეგად დაზარალებულთა რაოდენობის 
ზრდის რისკები, სიჩქარის გადაჭარბების ფაქტების ზრდასთან ერთად. 

 ამოცანა 1.3 უსაფრთხო საგზაო ინფრასტრუქტურა 

უსაფრთხო საგზაო ინფრასტრუქტურის უზრუნველყოფა საგზაო უსაფრთხოების 
პოლიტიკის ერთ-ერთ პრიორიტეტულ მიმართულებას წარმოადგენს.  

მოცემული ამოცანის შედეგის ინდიკატორად განსაზღვრულია საავტომობილო გზებზე 
იდენტიფიცირებული და აღმოფხვრილი შავი წერტილების/პრობლემური მონაკვეთების 
რაოდენობა. აღნიშნულ საკითხზე მუშაობა დაწყებულია განუსაზღვრელი რაოდენობიდან. 
სტრატეგიის თანახმად, შუალედური მაჩვენებელი 2023 წლისთვის უნდა ყოფილიყო 5 
ერთეული, ხოლო 2025 წლისთვის საბოლოო მაჩვენებელი - 10 ერთეული. 2022-2023 წლებში 
დაფიქსირდა 5 პრობლემური მონაკვეთი. ამასთან, 2023 წლის ბოლოს, საქართველოს შინაგან 
საქმეთა სამინისტროში შეიქმნა საგზაო მოძრაობის უსაფრთხოების ანალიზის განყოფილება, 
რომლის ერთ-ერთ ძირითად კომპეტენციად განისაზღვრა „საავტომობილო გზების შესახებ“ 
საქართველოს კანონით განსაზღვრული შავი წერტილების იდენტიფიცირების 
უზრუნველყოფა. 

2024-2025 წლებში საქართველოს შინაგან საქმეთა სამინისტროს მიერ გამოვლენილია 8 
შავი წერტილი: 4 -აჭარა, 3 - თბილისი, 1 - მცხეთა-მთიანეთი და 22 პრობლემური მონაკვეთი: 
10 -თბილისი, 4 - იმერეთი, 3 - აჭარა, 2 გურია, 1 - სამეგრელო-ზემო სვანეთი, 1 - სამცხე-
ჯავახეთი, 1 - კახეთი. შესაბამისად, ინდიკატორის საბოლოო მაჩვენებელი მიღწეულია 
გადაჭარბებით. 

ამოცანის შესრულების შედეგების კიდევ ერთი ინდიკატორია მოძრაობის 
დამამშვიდებელი ღონისძიებების (Traffic Calming Measures) რაოდენობა (მაგალითად: 
წრიული მოძრაობების, კუნძულების, სამოძრაო სიჩქარეების სამართავად არხირებული 
სამოძრაო ზოლები (channelization) მოწყობა და სხვა). 2019 წელს ეს მაჩვენებელი იყო 8. 
შუალედურ მაჩვენებელად განსაზღვრულია 20, ხოლო საბოლოო მაჩვენებლად - 50 ერთეული.  

2025 წლისთვის შესრულებულია სამიზნე მაჩვენებელი, კერძოდ, მოწყობილია მოძრაობის 
დამამშვიდებელი ღონისძიებები (Traffic Calming Measures) - სულ 79 ერთეული, რომელშიც 
გაერთიანებულია წრიული მოძრაობები, უსაფრთხოების კუნძულები, სამოძრაო სიჩქარეების 
სამართავად არხირებული სამოძრაო ზოლები და სხვა.  

აღსანიშნავია, რომ საქართველოში, საგზაო ინფრასტრუქტურის გაუმჯობესების 
მიმართულებით გამოწვევას წარმოადგენს არასაკმარისი რესურსების პრობლემა. ამასთან, 

გამოწვევაა საგზაო ინფრასტრუქტურის სისტემატიური და ეფექტური (პრევენციული) მოვლა-
შენახვა. 

ზემოაღნიშნული ინფორმაციის ანალიზიდან გამომდინარე, შესაძლებელია დასკვნის 
გაკეთება, რომ ინფრასტრუქტურის გაუმჯობესების მიმართულებით განსაზღვრული სამიზნე 
მაჩვენებლების შესრულება მიმდინარეობს გეგმაზომიერად და თანმიმდევრულად. უფრო 
ხელშესახები და მდგრადი შედეგების მისაღწევად აუცილებელია პრობლემური და მაღალი 
რისკის შემცველი მონაკვეთების იდენტიფიცირების, მათი აღმოფხვრისა და შესაბამისი 
ინფრასტრუქტურული ინტერვენციების, მათ შორის, მოძრაობის დამამშვიდებელი 
ღონისძიებების მიმართულებით აქტიური მუშაობის გაგრძელება. ამასთანავე, აღსანიშნავია, 
რომ საერთაშორისო და შიდასახელმწიფოებრივი მნიშვნელობის გზებთან დაკავშირებით 
საგზაო უსაფრთხოების გასაუმჯობესებლად შემუშავებული ღონისძიებები ინტეგრირებულია 
მიმდინარე და დაგეგმილ მნიშვნელოვან სარეაბილიტაციო პროექტებში, რაც უზრუნველყოფს 
შესაბამის მონაკვეთებზე კომპლექსური და სრულყოფილი ინტერვენციების განხორციელებას. 
დამატებით, აღსანიშნავია, რომ ამოცანის ფარგლებში შემუშავებული რეკომენდაციები, 
კერძოდ, მხედველობაშია საგზაო უსაფრთხოების უწყებათაშორისი კომისიის ფარგლებში 
დამტკიცებული რეკომენდაციები სასკოლო ზონებში სათანადო ინფრასტრუქტურული 
ღონისძიებების განხორციელებასთან დაკავშირებით და შესაბამისი საკანონმდებლო 
ცვლილებების პროექტები, მოსალოდნელია, რომ სამომავლოდ მნიშვნელოვნად შეუწყობს 
ხელს პროგრესის მიღწევას ზემოაღნიშნულ მიმართულებით. 

დედაქალაქის სატრანსპორტო ინფრასტრუქტურის თანამედროვე მოთხოვნებთან 
შესაბამისობის უზრუნველყოფის მიზნით, აქტიურად გრძელდება ქ. თბილისის პრობლემური 
ზონების კვლევა და დაპროექტება საერთაშორისო ექსპერტთა მონაწილეობით. ამრიგად, ერთ-
ერთ პრიორიტეტს წარმოადგენს გეგმაზომიერი ინფრასტრუქტურული განვითარება, რაც 
ხელს შეუწყობს ქალაქის საცობებისგან განვტირთვას და საგზაო უსაფრთხოების დონის 
გაუმჯობესებას. ამასთან, გერმანიის რეკონსტრუქციისა და განვითარების ბანკის (KFW) 
მხარდაჭერით, 2026 წლის ბოლომდე დაგეგმილია მოძრაობის მართვის კონტროლის ცენტრის 
აპარატურული განახლება და სასერვერე ინფრასტრუქტურის მოწყობა. გარდა ამისა, 2026 
წლის ბოლომდე იგეგმება ტენდერების რამდენიმე ლოტად გამოცხადება ქ. თბილისის 
გონიერი სატრანსპორტო სისტემების დასანერგად.   

საგზაო უსაფრთხოების ჭრილში საგზაო ინფრასტრუქტურის გაუმჯობესების 
მიმართულებით განხორციელებული ღონისძიებების გავლენისა და ეფექტის სრულყოფილად 
შეფასებისთვის აუცილებელია სრულყოფილი დაკვირვებისა და ანალიზის განხორციელება, 
ვინაიდან აღნიშნული ტიპის ინტერვენციების შედეგები, როგორც წესი, საშუალო და 
გრძელვადიან პერიოდში ვლინდება. ამასთანავე, საერთაშორისო პრაქტიკასა და 
მტკიცებულებებზე დაფუძნებული კვლევების საფუძველზე, მოსალოდნელია, რომ 
აღნიშნული ამოცანის ფარგლებში განხორციელებული ინტერვენციები დადებით გავლენას 
მოახდენს საგზაო მოძრაობის მონაწილეთა უსაფრთხოების დონეზე.25 

                                                           
25 World Health Organization (WHO) & United Nations Regional Commissions. (2020). Global Plan – Decade of 
Action For Road Safety 2021-2030, pp. 9; 32. 

 ამოცანა 1.4 ავტოსატრანსპორტო საშუალებების უსაფრთხოების ხარისხის 
გაუმჯობესება 

რაც შეეხება ავტოსატრანსპორტო საშუალებების უსაფრთხოების ხარისხის 
გაუმჯობესებას, აღნიშნული ამოცანის ინდიკატორად განსაზღვრულია ავტოსატრანსპორტო 
საშუალებების პერიოდული ტექნიკური ინსპექტირების დახარვეზების მაჩვენებლის 2019 
წელს დაფიქსირებული 56%-დან 2023 წლისთვის 50%-მდე, ხოლო 2025 წლისთვის 45%-მდე 
შემცირება.  

გასათვალისწინებელია, რომ საბაზისო მაჩვენებელი (56%) საჭიროებს გადახედვასა და 
კორექტირებას, ვინაიდან პერიოდული ტექნიკური ინსპექტირების შედეგების ერთიან 
მონაცემთა ბაზაში ინტეგრაციის შედეგად მნიშვნელოვნად შეიცვალა სტატისტიკური 
აღრიცხვიანობის სისტემა და გამოყენებული მეთოდოლოგია. აღნიშნული გარემოებების 
გათვალისწინებით, 2019 წლის საბაზისო მაჩვენებელი მიზანშეწონილია განისაზღვროს 
45.08%-ის დონეზე, რაც უზრუნველყოფს მონაცემთა უფრო ზუსტ ანალიტიკას შედარებით 
კონტექსტში. 

2025 წელს განხორციელებული პერიოდული ტექნიკური ინსპექტირების სტატისტიკა 
შემდეგი სახისაა: სულ განხორციელდა 1,337,777 ერთეული ტექნიკური ინსპექტირება, აქედან 
გამართული ავტოსატრანსპორტო საშუალება იყო - 997,161, გაუმართავი - 334,658, ხოლო 
აეკრძალა გადაადგილება - 5,958 სატრანსპორტო საშუალებას. ამრიგად, 2025 წელს 
დახარვეზების მაჩვენებელი შეადგენს 25.46%-ს, რაც საბაზისო მონაცემთან შედარებით 
მნიშვნელოვან გაუმჯობესებას წარმოადგენს. 

სტრატეგიის საანგარიშო პერიოდში დაიწყო საქართველოში საქალაქთაშორისო 
სამგზავრო გადაყვანების რეფორმა, ასევე, დაინერგა სატრანსპორტო საშუალებების გზისპირა 
კონტროლის სისტემა, დაიხვეწა განმეორებითი ინსპექტირებასთან დაკავშირებული 
საკითხები, ინსპექტირებას დაექვემდებარა სატრანსპორტო საშუალების ხმაურის 
კომპონენტი, საქართველოს ადმინისტრაციულ სამართალდარღვევათა კოდექსში შევიდა 
ცვლილებები და გამკაცრდა სანქციები იმ ავტოსატრანსპორტო საშუალების მართვისთვის (ან 
სხვა პირისთვის სამართავად გადაცემისთვის/საექსპლუატაციოდ დაშვებისთვის), რომელსაც 
არ გაუვლია პერიოდული ტექნიკური ინსპექტირება,26 მონიტორინგს დაექვემდებარა 
პერიოდული ტექნიკური ინსპექტირების ცენტრები და სხვა.27 აქვე, მიღწეული პროგრესის 
მიუხედავად, ტრანსპორტის უსაფრთხოების შემდგომი გაუმჯობესების მიზნით 
მნიშვნელოვანია შესაბამისი ღონისძიებების განხორციელების გაგრძელება, პერიოდული 

                                                           
https://cdn.who.int/media/docs/default-source/documents/health-topics/road-traffic-injuries/global-plan-for-
road-safety.pdf?sfvrsn=65cf34c8_35&download=true    
26 საქართველოს კანონი „საქართველოს ადმინისტრაციულ სამართალდარღვევათა კოდექსში 
ცვლილების შეტანის შესახებ“, 2023 წლის 22 მარტი.  
https://matsne.gov.ge/ka/document/view/5740606?publication=0   
27 საქართველოს კანონი „საგზაო მოძრაობის შესახებ საქართველოს კანონში ცვლილების შეტანის 
თაობაზე“. საქართველოს საკანონმდებლო მაცნე, 2024 წლის 27 ივნისი. 
https://matsne.gov.ge/ka/document/view/6205040?publication=0#DOCUMENT:1; 

https://cdn.who.int/media/docs/default-source/documents/health-topics/road-traffic-injuries/global-plan-for-road-safety.pdf?sfvrsn=65cf34c8_35&download=true
https://cdn.who.int/media/docs/default-source/documents/health-topics/road-traffic-injuries/global-plan-for-road-safety.pdf?sfvrsn=65cf34c8_35&download=true
https://matsne.gov.ge/ka/document/view/5740606?publication=0
https://matsne.gov.ge/ka/document/view/6205040?publication=0#DOCUMENT:1

ტექნიკური ინსპექტირების სისტემის გაუმჯობესების (მათ შორის L კატეგორიის 
სატრანსპორტო საშუალებების პერიოდული ტექნიკური ინსპექტირების სისტემის 
დანერგვის), ტაქოგრაფებისა და სიჩქარის შემზღუდველი მოწყობილობების გამოყენების 
მოთხოვნების ეფექტიანი აღსრულების და სხვა შესაბამისი უსაფრთხოების მექანიზმების 
განვითარების მიმართულებით.   

ამოცანის შედეგის კიდევ ერთი ინდიკატორია არაუმეტეს 10 წლის ავტოსატრანსპორტო 
საშუალებების წილის პროცენტული მაჩვენებლის 2023 წლისთვის 67.8%-დან არანაკლებ 70%-
მდე, ხოლო 2025 წლისთვის არანაკლებ 73%-მდე გაზრდა საქართველოში პირველად 
რეგისტრირებული ავტოსატრანსპორტო საშუალებების საერთო რაოდენობაში. ამ კუთხით 
საყურადღებოა, რომ 2025 წელს საქართველოში განხორციელდა 171,787 ერთეული 
ავტოსატრანსპორტო საშუალების პირველადი რეგისტრაცია ხოლო, აქედან არაუმეტეს 10 
წლის ავტოსატრანსპორტო საშუალებების წილია 82%. ამასთან, გასათვალისწინებელია ის 
ფაქტორიც, რომ „ტექნიკური რეგლამენტის − ატმოსფერული ჰაერის მავნე ნივთიერებებით 
დამაბინძურებელი სხვადასხვა სახეობის სატრანსპორტო და სხვა მოძრავ-მექანიკური 
საშუალებებიდან გაფრქვევის (გამონაბოლქვის) ევროკავშირის კანონმდებლობით 
გათვალისწინებული ზღვრულად დასაშვები ნორმების საქართველოს ტერიტორიაზე 
სამოქმედოდ შემოღების შესახებ დამტკიცების თაობაზე” საქართველოს მთავრობის 2023 
წლის 28 ივნისის №238 დადგენილებით ქვეყანაში დაინერგა ავტომობილის ემისიის EURO V-
ის სტანდარტი და 2024 წლის 1 იანვრიდან აიკრძალა სტანდარტთან შეუსაბამო M1 და M2 
კატეგორიის ავტომობილების რეგისტრაცია, რამაც ხელი შეუწყო ხსენებული მაჩვენებლის 
მკვეთრ გაუმჯობესებას.28 

რაც შეეხება ძირითად გამოწვევებს ზემოაღნიშნული მიმართულებით, საგულისხმოა 
მოძველებული ავტოპარკი, ავტომობილებისა და ავტონაწილების ბაზარზე განთავსებისას 
უსაფრთხოების სტანდარტების არასაკმარისი რეგულირება.  

ამასთან აღსანიშნვია, რომ ამოცანით გათვალისწინებული ყველა აქტივობა 
განხორციელდა ხარჯეფექტურად მხოლოდ ადმინისტრაციული რესურსით.  

სამომავლო ნაბიჯებთან დაკავშირებით, რეკომენდირებულია გაგრძელდეს მუშაობა  
პერიოდული ტექნიკური ინსპექტირების რეფორმის დახვეწაზე, სატრანსპორტო 
საშუალებების გზისპირა კონტროლის სისტემის განვითარებაზე და სხვა. ამასთან, როგორც 
უკვე აღინიშნა, ბოლო წლებში მნიშვნელოვნად გაიზარდა მოტოციკლის მონაწილეობით 
საგზაო-სატრანსპორტო შემთხვევების პროცენტული მაჩვენებელი, ამრიგად, შემუშავებული 
ნორმატიული აქტების პროექტების შესაბამისად, მიზანშეწონილია L კატეგორიის 

                                                           
28 საქართველოს მთავრობის 2023 წლის 28 ივნისის №238 დადგენილება  „ტექნიკური რეგლამენტის − 
ატმოსფერული ჰაერის მავნე ნივთიერებებით დამაბინძურებელი სხვადასხვა სახეობის სატრანსპორტო 
და სხვა მოძრავ-მექანიკური საშუალებებიდან გაფრქვევის (გამონაბოლქვის) ევროკავშირის 
კანონმდებლობით გათვალისწინებული ზღვრულად დასაშვები ნორმების საქართველოს 
ტერიტორიაზე სამოქმედოდ შემოღების შესახებ“. 
https://matsne.gov.ge/ka/document/view/5845990?publication=13  

https://matsne.gov.ge/ka/document/view/5845990?publication=13

ორთვლიანი სატრანსპორტო საშუალებების სავალდებულო პერიოდული ტექნიკურ 
ინსპექტირების რეფორმის დაწყება.  

 ამოცანა 1.5 სწრაფი და ეფექტური სამედიცინო დახმარების უზრუნველყოფა 

როგორც აღინიშნა, სწრაფი და ეფექტური სამედიცინო დახმარების უზრუნველყოფა 
მნიშვნელოვანი ფაქტორია საგზაო-სატრანსპორტო შემთხვევების მძიმე შედეგების თავიდან 
ასაცილებლად.  

აღნიშნული ამოცანის შედეგის ინდიკატორად განსაზღვრულია საგზაო-სატრანსპორტო 
შემთხვევის შედეგად დაღუპულ პირთა რაოდენობა ამავე მიზეზით დაშავებულ ყოველ 100 
ადამიანზე (კლების პროცენტული მაჩვენებელი). 2019 წლისთვის აღნიშნული რიცხვი 
შეადგენდა 6.072-ს ყოველ 100 ადამიანზე. სტრატეგიის თანახმად, 2023 წლისთვის 
განსაზღვრული იყო ზემოაღნიშნული მაჩვენებლის 5%-ით, ხოლო 2025 წლისთვის 10%-ით 
შემცირება. 

2023 წლის განმავლობაში საგზაო-სატრანსპორტო შემთხვევის შედეგად გარდაიცვალა 442 
ადამიანი, ხოლო ამავე პერიოდში საგზაო-სატრანსპორტო შემთხვევის შედეგად დაშავდა 7310 
პირი. შესაბამისად, 2023 წლის მდგომარეობით მოცემული ამოცანის შედეგის ინდიკატორი 
შეადგენს 6.047-ს. 2025 წლის განმავლობაში საგზაო-სატრანსპორტო შემთხვევის შედეგად 
გარდაიცვალა 469 ადამიანი, ხოლო ამავე პერიოდში საგზაო-სატრანსპორტო შემთხვევის 
შედეგად დაშავდა 8191 პირი. შესაბამისად, 2025 წლის მდგომარეობით მოცემული ამოცანის 
შედეგის ინდიკატორი შეადგენს 5.72-ს, რაც მიუთითებს 2019 წლის მონაცემებთან 
მიმართებით 5.80%-იან კლებაზე. 

აღნიშნული ამოცანის განხორციელების პროცესში ერთ-ერთ მნიშვნელოვან გამოწვევას 
წარმოადგენს რთული მეტეოროლოგიური პირობებითა და ქვეყნის გეოგრაფიული რელიეფის 
თავისებურებებით განპირობებული გარემოება, რაც საგზაო-სატრანსპორტო შემთხვევის 
ადგილზე სასწრაფო სამედიცინო დახმარების ოპერატიულად მისვლის შესაძლებლობას 
ართულებს.   

აღსანიშნავია, რომ ამოცანის ფარგლებში სასწრაფოს მედპერსონალის სწავლებისა და 
აკრედიტირებული მეთოდებით პარამედიკოსების მომზადებამ მნიშვნელოვნად შეუწყო 
ხელი მათი კვალიფიკაციის ამაღლებას და შესაბამისად, ეფექტური სამედიცინო დახმარების 
უზრუნველყოფის გაძლიერებას. ამასთან, Twinnning-ის პროექტის „საქართველოში საგზაო-
სატრანსპორტო შემთხვევების ერთიანი მონაცემთა ბაზის ჩამოყალიბებისა და საგზაო 
უსაფრთხოების მართვის გაუმჯობესების ხელშეწყობა“ რეკომენდაციის შესაბამისად, 2025 
წელს დაინერგა MAIS+ შკალა (Maximum Abbreviated Injury Score) და აღნიშნული შკალის 
შესაბამისად, კლინიკის სტატისტიკოსებსა და მენეჯერებს ჩაუტარდათ ინსტრუქტაჟი და 
ტრენინგები. ზემოაღნიშნული შკალის სტანდარტების დანერგვა მოსალოდნელია, რომ ხელს 
შეუწყობს საგზაო-სატრანსპორტო შემთხვევების შედეგად მიღებული ტრავმების სიმძიმის 
უფრო ზუსტ შეფასებას და, შესაბამისად, ქვეყანაში საგზაო უსაფრთხოების დონის 
გაუმჯობესებას. 

განხილული ღონისძიებები განხორციელდა ხარჯეფექტურობის პრინციპების დაცვით, 
ვინაიდან, ერთი მხრივ, მათი განხორციელება უზრუნველყოფილ იქნა არსებული 

ადმინისტრაციული რესურსების გამოყენებით, ხოლო, მეორე მხრივ, აღნიშნული ამოცანის 
ფარგლებში გადამზადებულმა სამედიცინო პერსონალმა მნიშვნელოვნად აიმაღლა 
პროფესიული კვალიფიკაცია. შესაბამისად, გაუმჯობესებული სამედიცინო მომსახურების 
საფუძველზე მოსალოდნელია, რომ გაიზრდება დაზარალებულთა ეფექტური მკურნალობის 
ხარისხი, რაც თავის მხრივ, ხელს შეუწყობს საგზაო-სატრანსპორტო შემთხვევებით 
გამოწვეული სოციალურ-ეკონომიკური დანახარჯების შემცირებას.  

რაც შეეხება სამომავლო ნაბიჯებს, რეკომენდირებულია მონაცემთა ხარისხის უწყვეტი 
მონიტორინგი და პერიოდულად, ტრენინგების ჩატარება კლინიკის სტატისტიკოსებისა და 
მენეჯერებისთვის. ამასთან, მიზანშეწონილია სასწრაფო სამედიცინო დახმარების სამსახურში 
მედპერსონალის/პარამედიკოსების გადამზადების პროცესის გაგრძელება, რათა ქვეყანაში 
არსებობდეს მედპერსონალის/პარამედიკოსთა კრიტიკული რაოდენობა, რომელთაც 
საერთაშორისო სტანდარტების შესაბამისად, გავლილი ექნებათ  აკრედიტირებული სასწავლო 
მოდული და შეეძლებათ სწრაფი და ეფექტიანი რეაგირება საგზაო-სატრანსპორტო 
შემთხვევების დროს დაზარალებულთა გადაუდებელი სამედიცინო დახმარების გასაწევად.  

1. გამოწვევები და რეკომენდაციები 
 საგზაო უსაფრთხოების მართვის გაუმჯობესება 

საგზაო უსაფრთხოების მართვის მიმართულებით, მნიშვნელოვანია ქვეყანაში 
ფუნქციონირებდეს საგზაო უსაფრთხოების წამყვანი უწყება. ამ მხრივ, 2024 წელს გადაიდგა 
მნიშვნელოვანი ნაბიჯი ეკონომიკისა და მდგრადი განვითარების სამინისტროში საგზაო 
უსაფრთხოების დეპარტამენტის ჩამოყალიბებით, რომლის საქმიანობაც მთლიანად 
მიმართულია საგზაო უსაფრთხოების ინსტიტუციონალური მართვის, საგზაო უსაფრთხოების 
უწყებათაშორისი კომისიის საქმიანობის წარმართვისა და კომისიის საქმიანობაში ჩართული 
უწყებების კოორდინაციის უზრუნველყოფის კუთხით. საგულისხმოა, რომ წამყვანი უწყების 
ფუნქციების ეფექტური რეალიზაციისთვის საუკეთესო საერთაშორისო პრაქტიკას 
წარმოადგენს დამოუკიდებელი და შესაბამისი მანდატის მქონე სახელმწიფო უწყების 
არსებობა, რომელიც პასუხისმგებელია მხოლოდ საგზაო უსაფრთხოებაზე.29 შესაბამისად, 
მნიშვნელოვანია გაძლიერდეს ძალისხმევა ზემოაღნიშნული მიმართულებით. 

ასევე, მნიშვნელოვანია საგზაო უსაფრთხოების მონაცემებზე სრულყოფილი 
ხელმისაწვდომობა. ამ ეტაპზე საქართველოში არ არსებობს ერთიანი მონაცემთა ბაზა, სადაც 
თავს მოიყრიდა საგზაო უსაფრთხოებასთან დაკავშირებული ინფორმაცია და რომელიც 
იქნებოდა ხელმისაწვდომი საგზაო უსაფრთხოების პოლიტიკის შემუშავების პროცესში 
ჩართული სახელმწიფო უწყებებისთვის. საგზაო-სატრანსპორტო შემთხვევების შესახებ 
დეტალური ინფორმაციისა და შესაბამისი ანალიტიკური შესაძლებლობებით აღჭურვილი 
ერთიანი ელექტრონული მონაცემთა ბაზის არსებობა მნიშვნელოვან წინაპირობას 
წარმოადგენს საგზაო უსაფრთხოების მართვის კონტექსტში მტკიცებულებებზე 
დაფუძნებული მიდგომის უზრუნველსაყოფად და საგზაო-სატრანსპორტო შემთხვევების 
გამომწვევი სავარაუდო მიზეზების დასადგენად.30  

აქვე, აღსანიშნავია, რომ 2023 წლის მიწურულს, საქართველოს შინაგან საქმეთა 
სამინისტროს საინფორმაციო - ანალიტიკურ დეპარტამენტში შეიქმნა საგზაო მოძრაობის 
უსაფრთხოების ანალიზის განყოფილება, რომლის პასუხისმგებლობის სფეროში, სხვა 
ვალდებულებებთან ერთად, შედის სამინისტროს შესაბამისი დანაყოფების მიერ შევსებული 
საგზაო-სატრანსპორტო შემთხვევათა აღრიცხვის ბარათების რაოდენობრივი და 
შინაარსობრივ მონიტორინგი, სტატისტიკის წარმოება, ანალიტიკური პროდუქტების, 
ანგარიშებისა და რეკომენდაციების შემუშავება და „საავტომობილო გზების შესახებ“ 
საქართველოს კანონით განსაზღვრული შავი წერტილების იდენტიფიცირება. თუმცა, 
საგულისხმოა, რომ ზემოაღნიშნულ პროცესში, კვლავ, წარმოადგენს გამოწვევას შევსებული 
საგზაო-სატრანსპორტო შემთხვევათა აღრიცხვის ბარათების მონაცემთა სიზუსტე, 
                                                           
29 Maciejewski A., Dabek P., Lubbe-Kwasniak K., Rzezniewski P., TWINNING, Vilnius Tech, NCDC. (2023). 
Support in Establishment of Comprehensive Road Safety Database and Further Improvement of Road Safety 
Management in Georgia, Road Safety Leading Agency, pp. 21-24. 
30 Maciejewski A., Dabek P., Lubbe-Kwasniak K., Rzezniewski P., TWINNING, Vilnius Tech, NCDC. (2023). 
Reccommendations for the improvement of quality and processing of road traffic injury data, pp. 6-7. 

განსაკუთრებით კი საგზაო-სატრანსპორტო შემთხვევათა ლოკაციების სიზუსტის პრობლემა. 
ასევე, მნიშვნელოვანი გამოწვევაა შესაბამისი ანალიტიკური პროგრამის არარსებობა, 
რომელიც მოახდენდა დაფიქსირებული მონაცემების საფუძველზე შავი წერტილების 
ავტომატურ იდენტიფიცირებას. 

ამდენად, რეკომენდირებულია გაგრძელდეს მუშაობა საქართველოში ერთიანი 
ელექტორნული მონაცემთა ბაზის შექმნის მიმართულებით. საერთაშორისო კვლევის 
მიხედვით, ზემოაღნიშნული ტიპის მონაცემთა ბაზის ფუნქციონირების ერთ-ერთ საუკეთესო 
მოდელად მიჩნეულია შვედეთის მონაცემთა ბაზებზე წვდომის გაზიარების 
ცენტრალიზებული სისტემა, რომელშიც ასახულია საგზაო უსაფრთხოებასთან დაკავშირებით 
საპოლიციო, სამედიცინო, საექსპერტო და სხვა სახის მონაცემები. ზემოაღნიშნული 
ინფორმაცია ხელმისაწვდომია საგზაო უსაფრთხოების პოლიტიკაში ჩართული ყველა 
სახელმწიფო აქტორისთვის. შვედეთში მონაცემთა შეგროვებისა და გაზიარების ამგვარი 
მეთოდი მნიშვნელოვნად ამარტივებს საგზაო უსაფრთხოების შესაბამისი პოლიტიკის 
დაგეგმვასა და საგზაო უსაფრთხოებაში ჩართულ ორგანოთა უწყებათაშორისი კოორდინაციის 
დონეს.31 მნიშვნელოვანია საქართველოშიც შეიქმნას მსგავსი სახის მონაცემთა ბაზა, 
რომელშიც თავს მოიყრის მთელი ქვეყნის მასშტაბით მომხდარი საგზაო-სატრანსპორტო 
შემთხვევების შესახებ არსებული დეტალური მონაცემები და საგზაო უსაფრთხოების 
პოლიტიკის შემუშავებაში ჩართული უწყებებისთვის უზრუნველყოფილი იქნება 
ზემოაღნიშნულ მონაცემთა ხელმისაწვდომობა. ამ მხრივ, ასევე აუცილებელია გაგრძელდეს 
საგზაო-სატრანსპორტო შემთხვევების შესახებ მონაცემთა შეგროვების სისტემის შემდგომი 
განვითარება და CADaS სისტემის საქართველოში სრულად იმპლემენტაცია. 

მონაცემთა შეგროვების პროცესში, ასევე, რეკომენდირებულია საქართველოში საგზაო-
სატრანსპორტო შემთხვევათა მრავალდარგობრივი შესწავლის (Multidisciplinary Crash 
investigation – MDCI) დანერგვა, რომელიც წარმოადგენს საგზაო უსაფრთხოების მართვის ერთ-
ერთ ყველაზე განვითარებულ, თანამედროვე და მტკიცებულებებზე დაფუძნებულ  მიდგომას. 
მისი ძირითადი მიზანია საგზაო-სატრანსპორტო შემთხვევათა გამომწვევი მიზეზების 
სიღრმისეულ, სისტემურ და ემპირიულ მონაცემებზე დაფუძნებული ანალიზი, რომლის 
საფუძველზეც, საგზაო-სატრანსპორტო შემთხვევათა პრევენციული მიზნებისთვის, 
სახელმწიფო ორგანოებისთვის ყალიბდება შესაბამისი რეკომენდაციები და წინადადებები. 
აღნიშნული მიდგომა ეფუძნება სხვადასხვა დარგის სპეციალისტთა მრავალდარგობრივ 
თანამშრომლობას. კვლევის პროცესში ერთიან ანალიტიკურ ჩარჩოში ინტეგრირდება 
სამართალდამცავი ორგანოების, სამედიცინო სფეროს წარმომადგენლების, სატრანსპორტო და 
საგზაო ინფრასტრუქტურის ინჟინრების, მონაცემთა ანალიტიკოსებისა და საგზაო 
                                                           
31 Maciejewski A., Dabek P., Lubbe-Kwasniak K., Rzezniewski P., TWINNING, Vilnius Tech, NCDC. (2024). 
Support in Establishment of Comprehensive Road Safety Database and Further Improvement of Road Safety 
Management in Georgia, Guidelines and recommendations for data management including sofware and analytical 
platform, pp. 30-31. 

უსაფრთხოების პოლიტიკის განმსაზღვრელი სუბიექტების პროფესიული ცოდნა და 
პრაქტიკული გამოცდილება. შედეგად, ამგვარი მიდგომა ქმნის საგზაო-სატრანსპორტო 
შემთხვევების მაქსიმალურად სრულყოფილი და ობიექტური ანალიზის შესაძლებლობას.32 
ზემოაღნიშნულიდან გამომდინარე, საგზაო უსაფრთხოების ცენტრალური ორგანოს 
დამოუკიდებელ სააგენტოდ ჩამოყალიბების შემდგომ, მიზანშეწონილია ეტაპობრივად 
დაინერგოს საგზაო-სატრანსპორტო შემთხვევათა მრავალდარგობრივი შესწავლის მოდელი. 
ამასთან,  მიზანშეწონილია სააგენტოს ბაზაზე შეიქმნას სპეციალური სამუშაო ჯგუფი, 
რომელიც დაკომპლექტებული იქნება პოლიციის, ჯანდაცვის, საავტომობილო ტრანსპორტის, 
გადაუდებელი დახმარებისა და საგზაო ინფრასტრუქტურის სფეროების პროფესიონალებით. 
საერთაშორისო გამოცდილების გათვალისწინებით, ადამიანის გარდაცვალებით 
დასრულებული თითოეული საგზაო-სატრანსპორტო შემთხვევის შემდგომ, სამუშაო ჯგუფი 
ადგილზე განახორციელებს შემთხვევის გამომწვევ ფაქტორებთან დაკავშირებით დეტალურ 
კვლევას, მოამზადებს ანალიტიკურ დასკვნას და საგზაო უსაფრთხოების პრევენციული 
მიზნებისთვის წარუდგენს რეკომენდაციებს შესაბამის სახელმწიფო უწყებებს. გარდა ამისა, 
სააგენტოს მიეცემა შესაძლებლობა, ხელმისაწვდომი ემპირიული მონაცემების საფუძველზე, 
საგზაო უსაფრთხოების ბიუჯეტის ფარგლებში, უზრუნველყოს შესაბამისი ინტერვენციების 
დაგეგმვა და განხორციელება შესაბამის უწყებებთან თანამშრომლობის გზით. 

საქართველოში საგზაო უსაფრთხოების თვალსაზრისით კიდევ ერთ გამოწვევას 
წარმოადგენს საგზაო უსაფრთხოების სტაბილური დაფინანსების უზრუნველყოფა. 
სტაბილური დაფინანსების სისტემის არარსებობის პირობებში ფერხდება საგზაო 
უსაფრთხოების განვითარების მიზნით სოციალური კამპანიისა და სხვა მნიშვნელოვანი 
ღონისძიებების განხორციელება.  

ამდენად, მნიშვნელოვანია გაგრძელდეს მუშაობა საგზაო უსაფრთხოების დაფინანსების 
სტაბილური სისტემის ჩამოყალიბების მიზნით შესაბამის საკანონმდებლო ინიციატივასთან 
დაკავშირებით. 

გარდა ამისა, მიზანშეწონილია გაგრძელდეს ევროკავშირსა და საქართველოს შორის 
გაფორმებული ასოცირების შესახებ შეთანხმებით გათვალისწინებული ევროკავშირის იმ 
სამართლებრივ აქტებთან კანონმდებლობის დაახლოების პროცესი, რომლებიც 
დაკავშირებულია საგზაო უსაფრთხოების გაუმჯობესებასთან. 

საგზაო უსაფრთხოების მართვის გაუმჯობესების მიმართულებით არსებული ძირითადი 
რეკომენდაციები: 

• საგზაო უსაფრთხოების წამყვანი უწყების ფუნქციების სისტემური და ინსტიტუციურ 
საფუძველზე განხორციელების მიზნით შესაბამისი საკანონმდებლო მანდატისა და 
ადმინისტრაციული შესაძლებლობების უზრუნველყოფა; 

                                                           
32 United Nations Economic Commission for Europe (UNECE). (2022). Report of Sweden. Multi-Disciplinary 
Crash Investigation (MDCI).  
https://unece.org/sites/default/files/2022-03/ECE-TRANS-WP1-Informal-7e.pdf 

• საგზაო უსაფრთხოების სფეროს დამოუკიდებელი და მდგრადი დაფინანსების წყაროს 
ჩამოყალიბებაზე მუშაობა; 
• საგზაო უსაფრთხოების ერთიანი ელექტორნული ბაზის შექმნის მიმართულებით 
მუშაობის გაგრძელება; 
• საგზაო-სატრანსპორტო შემთხვევათა მრავალდარგობრივი შესწავლის მეთოდის 
დანერგვის მიმართულებით ეტაპობრივი ინტერვენციების განხორციელება; 
• დამატებითი რესურსების მობილიზება საგზაო უსაფრთხოების ინდიკატორების 
დახვეწისა და მონაცემთა ბაზის გაუმჯობესებითვის. ასევე, მონაცემების შეგროვება-
დამუშავებაზე მომუშავე შესაბამისი უწყებების ანალიტიკური შესაძლებლობების 
გაძლიერება; 
• ევროკავშირსა და საქართველოს შორის გაფორმებული ასოცირების შესახებ 
შეთანხმებით გათვალისწინებული ევროკავშირის საგზაო უსაფრთხოებასთან 
დაკავშირებულ სამართლებრივ აქტებთან კანონმდებლობის დაახლოების პროცესის 
გაგრძელება; 
• საერთაშორისო თანამშრომლობის გაძლიერება დონორებთან და სხვა პარტნიორებთან. 
 

 საგზაო მოძრაობის მონაწილეების ქცევის გაუმჯობესება 

საერთაშორისო პრაქტიკის შესაბამისად, საგზაო-სატრანსპორტო შემთხვევების შედეგად 
გარდაცვალებისა და დაშავების რისკის შემცირების მიზნით განსაკუთრებული ყურადღება 
ეთმობა ხუთ ძირითად რისკფაქტორს, კერძოდ: მოძრაობის სიჩქარეს, ნასვამ მდგომარეობაში 
სატრანსპორტო საშუალების მართვას, მოტოციკლის მძღოლების მიერ ჩაფხუტის გამოყენებას, 
უსაფრთხოების ღვედებისა და საბავშვო სავარძლების გამოყენებას. აღნიშნული ფაქტორები 
უშუალოდ არიან დაკავშირებული საგზაო მოძრაობის მონაწილეთა ქცევასთან და 
წარმოადგენს უსაფრთხო ქცევის წესის უზრუნველყოფის ერთ-ერთ კრიტიკულ 
კომპონენტებს.33 

მსოფლიო ჯანდაცვის ორგანიზაციის (WHO) ანგარიშის მიხედვით, აღნიშნულ რისკ-
ფაქტორებთან მიმართებით WHO-ს საუკეთესო საკანონმდებლო პრაქტიკას სრულად 
შეესაბამება მსოფლიოს მხოლოდ 6 ქვეყანა სახელმწიფო, საქართველოს კანონმდებლობა კი 
გაუმჯობესებას საჭიროებს.34 (იხ. ნახატი №1) 

ნახატი №1. ქვეყნები, რომლებსაც აქვთ ჯანდაცვის მსოფლიო ორგანიზაციის საუკეთესო 
პრაქტიკის შესაბამისი კანონები ხუთ ძირითად რისკ-ფაქტორთან დაკავშირებით, 2022. 

                                                           
33 World Health Organization (WHO). (2024). Global status report on road safety 2023, p. 29. 
https://www.who.int/teams/social-determinants-of-health/safety-and-mobility/global-status-report-on-road-
safety-2023  
34 World Health Organization (WHO). (2024). Global status report on road safety 2023, p. 29. 
https://www.who.int/teams/social-determinants-of-health/safety-and-mobility/global-status-report-on-road-
safety-2023  
 

https://www.who.int/teams/social-determinants-of-health/safety-and-mobility/global-status-report-on-road-safety-2023
https://www.who.int/teams/social-determinants-of-health/safety-and-mobility/global-status-report-on-road-safety-2023
https://www.who.int/teams/social-determinants-of-health/safety-and-mobility/global-status-report-on-road-safety-2023
https://www.who.int/teams/social-determinants-of-health/safety-and-mobility/global-status-report-on-road-safety-2023

საქართველოში, საგზაო მოძრაობის მონაწილეთა ქცევის თვალსაზრისით, როგორც უკვე 
აღინიშნა, ერთ-ერთ ძირითად გამოწვევას წარმოადგენს დადგენილი სიჩქარის გადაჭარბება 
და მასთან დაკავშირებული სიკვდილიანობის და დაშავების მაღალი მაჩვენებლები.  

სატრანსპორტო საშუალებათა არაფხიზელ მდგომარეობაში მართვასთან დაკავშირებული 
შემთხვევების ანალიზი მიუთითებს, რომ მიუხედავად სტრატეგიით განსაზღვრული 
საბოლოო მიზნობრივი მაჩვენებლის მიღწევისა, გამოწვევად რჩება შემოწმებულ მძღოლთა 
რაოდენობის შესახებ სრულყოფილი მონაცემების არარსებობა, რაც მონაცემთა შეგროვებისა 
და აღრიცხვის სისტემების შემდგომ გაუმჯობესებას საჭიროებს.  

ამასთანავე, მნიშვნელოვან გამოწვევად რჩება ახალბედა მძღოლების საგზაო-
სატრანსპორტო შემთხვევებში მონაწილეობის შედარებით მაღალი სიხშირე. იმის 
გათვალისწინებით, რომ აღნიშნული კატეგორიის მძღოლები ხასიათდებიან მომატებული 
რისკით როგორც საკუთარი, ისე საგზაო მოძრაობის სხვა მონაწილეთა უსაფრთხოების 
თვალსაზრისით, ამდენად, მიზანშეწონილია საუკეთესო საერთაშორისო პრაქტიკის 
გათვალისწინებით ახალბედა მძღოლებისთვის გამოსაცდელი პერიოდის დანერგვის 
საკითხის განხილვა და ავტოსკოლების საქმიანობის საერთაშორისო საუკეთესო პრაქტიკის 
გათვალისწინებით რეგულირება.  

დამატებით, მნიშვნელოვანი გამოწვევაა საგზაო-სატრანსპორტო შემთხვევებში ქვეითად 
მოსიარულეთა მონაწილეობის და ამ შემთხვევათა შედეგად მათი ჯანმრთელობის 
დაზიანების ან გარდაცვალების ფაქტების რაოდენობა. მიზანშეწონილია ზემოაღნიშნული 
მიმართულებით სახელმწიფომ განაგრძოს მუშაობა დასახლებულ პუნქტებში მაქსიმალური 
დასაშვების სიჩქარისა და სიჩქარის ტოლერანტობის შემცირების, სიჩქარის გადაჭარბების 
ფაქტების პრევენციის მიზნით ეფექტური აღსრულების მექანიზმის შექმნის, ცნობიერების 
ასამაღლებელი ღონისძიებების ჩატარების, სათანადო საგზაო ინფრასტრუქტურის მოწყობის 
და მძღოლობის კანდიდატთა ეფექტური მომზადების კუთხით. 

კვლევების მიხედვით დადასტურებულია, რომ ღვედების გამოყენება უკანა სავარძელზე 
მსხდომი მგზავრებისთვის საგზაო-სატრანსპორტო შემთხვევათა შედეგად სიკვდილიანობის 
მაჩვენებელს ამცირებს 25-დან 75%-მდე. ასევე დადასტურებულია, რომ უკანა სავარძელზე 
მჯდომი მგზავრი, რომელიც არ სარგებლობს უსაფრთხოების ღვედით, 137%-ით ზრდის 
პირდაპირი (ფრონტალური) საგზაო-სატრანსპორტო შემთხვევის შედეგად წინა სავარძელზე 
მჯდომი მძღოლის გარდაცვალების შანსებს35. დამატებით, უკანა სავარძელზე უსაფრთხოების 
ღვედის გარეშე მჯდომი მგზავრი საგზაო-სატრანსპორტო შემთხვევისას 40%-ით ზრდის 
დაშავების ან გარდაცვალების შანსებს ავტომობილში მსხდომი ყველა მგზავრისთვის36. 
ამგვარად, უკანა სავარძელზე უსაფრთხოების ღვედის სავალდებულო გამოყენების წესის 
არარსებობა ქმნის მნიშვნელოვან რისკებს როგორც უშუალოდ მგზავრთა სიცოცხლისა და 
ჯანმრთელობის, ასევე ქვეყნის საგზაო უსაფრთხოების სისტემის ეფექტურობისთვის.  

ბავშვთა უსაფრთხოების სავარძლების გამოყენება საგზაო უსაფრთხოების 
უზრუნველყოფის ერთ-ერთ ყველაზე ეფექტურ პრევენციულ ღონისძიებას წარმოადგენს, 
რომელიც მნიშვნელოვნად უწყობს ხელს ბავშვთა სიკვდილიანობისა და მძიმე დაზიანებების 
შემცირებას საგზაო-სატრანსპორტო შემთხვევების დროს. მსოფლიო ჯანდაცვის 
ორგანიზაციის (WHO) მონაცემების მიხედვით, ბავშვთა უსაფრთხოების სავარძლების 
გამოყენება ბავშვებში სიკვდილიანობის რისკს საშუალოდ 60%-ით ამცირებს, ხოლო ჩვილთა 
შემთხვევაში აღნიშნული მაჩვენებელი 71%-ს აღწევს.37 აღნიშნული მტკიცებულებები 
ერთხმად მიუთითებს იმაზე, რომ ბავშვის სავარძლების გამოყენება არა მხოლოდ 
ინდივიდუალური უსაფრთხოების გარანტიაა, არამედ წარმოადგენს მნიშვნელოვან 
კომპონენტს სახელმწიფოს მიერ საგზაო უსაფრთხოების სისტემის გაძლიერების 
მიმართულებით.  

საქართველოს საკანონმდებლო რეგულაციის თანახმად, სავალდებულო არ არის 
სატრანსპორტო საშუალებით 3 წლამდე ბავშვის გადაადგილებისას საბავშვო სავარძლის 
გამოყენება თუ ბავშვი უკავია უკანა სავარძელზე მჯდომ 16 წელს მიღწეულ პირს.38 ამასთან, 
რეგულირების მიღმაა დარჩენილი 3-დან 12 წლამდე ბავშვების უსაფრთხოების სავარძლის 
გამოყენებით გადაყვანის საკითხი.  

ამდენად, მნიშვნელოვანია გაგრძელდეს მუშაობა პასიური უსაფრთხოების სისტემების 
(უსაფრთხოების ღვედი და საბავშვო სავარძელი) სათანადო რეგულირებისა და აღსრულების 
მიზნით.  
                                                           
35 Bose D, Arregui-Dalmases C, Sanchez-Molina D, Velazquez-Ameijide J, Crandall J. (2013). Increased risk of 
driver fatality due to unrestrained rear-seat passengers in severe frontal crashes. Accid. Annual Prev. 53:100-4.  
36 MacLennan P., McGwin G. Jr., Metzger J., Moran S., Rue L. 3rd. (2004). Risk of injury for occupants of motor 
vehicle collisions from unbelted occupants. Inj. Prev. 10(6):363-7.  
37 WHO, Global Status Report on Road Safety, 2023. p. 29. 
https://www.who.int/teams/social-determinants-of-health/safety-and-mobility/global-status-report-on-road-
safety-2023  
WHO, Road Traffic Injuries, 13.12.2023. 
https://www.who.int/news-room/fact-sheets/detail/road-traffic-injuries  
38 საგზაო მოძრაობის შესახებ საქართველოს კანონის 26-ე მუხლის მე-7 და მე-8 ნაწილები.  
https://matsne.gov.ge/document/view/2169396?publication=33  

https://www.who.int/teams/social-determinants-of-health/safety-and-mobility/global-status-report-on-road-safety-2023
https://www.who.int/teams/social-determinants-of-health/safety-and-mobility/global-status-report-on-road-safety-2023
https://www.who.int/news-room/fact-sheets/detail/road-traffic-injuries
https://matsne.gov.ge/document/view/2169396?publication=33

ყოველივე ზემოაღნიშნულიდან გამომდინარე, საგზაო მოძრაობის მონაწილეების ქცევის 
გაუმჯობესების მიმართულებით ძირითადი რეკომენდაციებია: 

• ზემოაღნიშნული ხუთი რისკ-ფაქტორის (სიჩქარის გადაჭარბება, ნასვამ-
მდგომარეობაში მართვა, მოტოციკლეტის ჩაფხუტის გამოყენება, უსაფრთხოების ღვედები და 
საბავშვო სავარძლები) გათვალისწინებით, სამართლებრივი ჩარჩოს გაუმჯობესებაზე 
მუშაობის გაგრძელება და ასევე, აღსრულების ხარისხის გაძლიერება (მათ შორის მართვის 
მოწმობის ქულათა სისტემის ეფექტურად გამოყენება); 

• საგზაო უსაფრთხოების აქტუალურ საკითხებთან დაკავშირებით ფართომასშტაბიანი 
სოციალური კამპანიების ჩატარება; 

• მართვის მოწმობის მიღების მსურველი პირებისთვის სათანადო ხარისხის სასწავლო 
სისტემის უზრუნველყოფა და ზემოაღნიშნული მიმართულებით კანონმდებლობის დახვეწა; 

 
 საგზაო ინფრასტრუქტურის გაუმჯობესება 

მიუხედავად ბოლო პერიოდში განხორცილებული მნიშვნელოვანი ღონისძიებებისა, 
კვლავ გამოწვევას წარმოადგენს საქართველოში საგზაო ინფრასტრუქტურის გაუმჯობესება 
(მათ შორის შავი წერტილების აღმოფხვრა, არსებული საგზაო ინფრასტრუქტურის შენახვა), 
რაც დაკავშირებულია დიდ ფინანსურ რესურსებთან.  

ქ. თბილისში საგზაო უსაფრთხოების თანამედროვე სტანდარტების შესაბამისი საგზაო 
ინფრასტრუქტურის დაგეგმვისა და განხორციელების პროცესში ერთ-ერთ მნიშვნელოვან 
გამოწვევად რჩება სატრანსპორტო მოძრაობის მაღალი ინტენსივობა, რომელიც გამოწვეულია 
ავტოსატრანსპორტო საშუალებების მზარდი რაოდენობით. აღნიშნული ფაქტორი ართულებს 
როგორც საგზაო ქსელის ეფექტიან მართვას, ისე უსაფრთხო გადაადგილების პირობების 
უზრუნველყოფას. 

საავტომობილო გზები უნდა იყოს დაპროექტებული და მოწყობილი იმგვარად, რომ 
პირველ რიგში, მოახდინოს საგზაო-სატრანსპორტო შემთხვევის პრევენცია, ხოლო მეორე 
მხრივ, საგზაო-სატრანსპორტო შემთხვევის დადგომის შემთხვევაში, თავიდან იქნეს 
აცილებული საგზაო-სატრანსპორტო შემთხვევის შედეგად ადამიანის დაღუპვა ან მძიმე 
დაშავება. აღნიშნული მიდგომის მაგალითებს წარმოადგენენ გზების ე. წ. მრუდხაზოვანი 
ძელებით და სხვა ტექნიკური საშუალებებით გამიჯვნა და შემოფარგვლა, დადგენილი 
მაქსიმალური სიჩქარის დასაშვები ლიმიტების ადაპტირება, გზების გადაკვეთის 
მონაკვეთების ეფექტური მართვა და ე. წ. მოძრაობის დამამშვიდებელი ღონისძიებების 
განხორციელება (Traffic calming measures), როგორიცაა წრიული მოძრაობების, კუნძულების, 
სიჩქარის შემზღუდავი ბარიერების მოწყობა და სხვა. აღსანიშნავია, რომ საგზაო 
ინფრასტრუქტურის კომპონენტი უმნიშვნელოვანესია უსაფრთხო სისტემის მიდგომის 
ეფექტურად ფუნქციონირებისთვის.39 
                                                           
39 World Health Organization (WHO) & United Nations Regional Commissions. (2020). Global Plan – Decade of 
Action For Road Safety 2021-2030. 
https://cdn.who.int/media/docs/default-source/documents/health-topics/road-traffic-injuries/global-plan-for-
road-safety.pdf?sfvrsn=65cf34c8_35&download=true    

https://cdn.who.int/media/docs/default-source/documents/health-topics/road-traffic-injuries/global-plan-for-road-safety.pdf?sfvrsn=65cf34c8_35&download=true
https://cdn.who.int/media/docs/default-source/documents/health-topics/road-traffic-injuries/global-plan-for-road-safety.pdf?sfvrsn=65cf34c8_35&download=true


44 
 
 

რეაქტიულ ღონისძიებებთან მიმართებით, განსაკუთრებული მნიშვნელობა ენიჭება 
საგზაო-სატრანსპორტო შემთხვევების ადგილმდებარეობის ზუსტ იდენტიფიცირებას, მათი 
გამომწვევი ფაქტორების ანალიზსა და შესაბამის მონაკვეთებზე არსებული საფრთხის 
შემცველი ელემენტების გამოვლენას. აღნიშნული პროცესის საფუძველზე შესაძლებელი 
ხდება მიზნობრივი და ეფექტიანი გაუმჯობესების ღონისძიებების დაგეგმვა და 
განხორციელება. საერთაშორისო პრაქტიკა ცხადყოფს, რომ საგზაო-სატრანსპორტო 
შემთხვევების, განსაკუთრებით კი სიკვდილიანობისა და დაშავებულობის მაღალი 
მაჩვენებლების პირობებში, აუცილებელია მაღალი რისკის შემცველი მონაკვეთების (შავი 
წერტილების) იდენტიფიცირება და მათზე შესაბამისი საინჟინრო და ორგანიზაციული 
ღონისძიებების გატარება. ამასთან, პრევენციული აქტივობების სისტემური განხორციელება 
მნიშვნელოვნად უწყობს ხელს სტრატეგიული მიზნების მიღწევასა და საგზაო უსაფრთხოების 
საერთო დონის გაუმჯობესებას.  

ეფექტური შავი წერტილების მართვის უზრუნველსაყოფად მნიშვნელოვანია 
გაგრძელდეს საგზაო ინფრასტრუქტურის უსაფრთხოების გაუმჯობესებაზე ორიენტირებული 
ღონისძიებები. განსაკუთრებული ყურადღება უნდა დაეთმოს მაღალი რისკის მქონე საგზაო 
მონაკვეთების დროულ იდენტიფიცირებას, რაც შესაბამის სახელმწიფო უწყებებს 
შესაძლებლობას მისცემს, მიზნობრივად დაგეგმონ და განახორციელონ რეაგირების 
ღონისძიებები. ამასთანავე, მნიშვნელოვანია იდენტიფიცირებული შავი წერტილისა და 
პრობლემური მონაკვეთის მიმართ დროული ინფრასტრუქტურული ღონისძიებების 
გატარება.  

არასრულწლოვნების უსაფრთხოებასთან არსებული გამოწვევების მოსაგვარებლად, 
მიზანშეწონილია საქართველოში სკოლის მიმდებარე ზონების შესაბამისი რეგულირება. 
კერძოდ, საქართველოს კანონმდებლობაში სასკოლო ზონის ცნების განსაზღვრა, აღნიშნულ 
ზონებში სატრანსპორტო საშუალებათა მოძრაობის სიჩქარის მაქსიმალური ზღვრის 30 კმ/სთ-
ის სახით დადგენა და სიჩქარის გადაჭარბების მოქმედი 15 კმ/სთ-იანი ტოლერანტობის 
სასკოლო ზონებში გავრცელების გადახედვა. აღნიშნული საკანონმდებლო ინტერვენციები 
ხელს შეუწყობს სასკოლო ზონებში გადაადგილების საშუალო სიჩქარის შემცირებას და 
საგრძნობლად გაზრდის არასრულწლოვანთა უსაფრთხოების დონეს.  

საგზაო ინფრასტრუქტურის მიმართულებით მიზანშეწონილია სასკოლო ზონებსა და მათ 
მიმდებარე არეალებში ქვეითთა უსაფრთხოების გაძლიერებაზე ორიენტირებული 
კომპლექსური ინფრასტრუქტურული ღონისძიებების განხორციელება. ასევე, 
მნიშვნელოვანია სასკოლო ზონების ვიდეომეთვალყურეობის სისტემებით ფართო დაფარვა, 
რაც ხელს შეუწყობს სიჩქარის გადაჭარბების შემთხვევების შემცირებას მომეტებული რისკის 
მქონე მონაკვეთებზე.  

მულტიმოდალური ტრანსპორტი და სივრცითი დაგეგმვა მნიშვნელოვან გავლენას 
ახდენენ საგზაო უსაფრთხოებაზე. მულტიმოდალური ტრანსპორტი მოიცავს სხვადასხვა 

სატრანსპორტო საშუალებებისა და ინფრასტრუქტურის ინტეგრირებულ გამოყენებას 
(მაგალითად, სარკინიგზო, საავტომობილო, საჰაერო და საზღვაო ტრანსპორტი, აგრეთვე 
ქვეითთა და ველოსიპედის ინფრასტრუქტურა) და წარმოადგენს მნიშვნელოვან ინსტრუმენტს 
საგზაო უსაფრთხოების გაუმჯობესებისთვის. მისი დანერგვა და განვითარება 
უზრუნველყოფს სატრანსპორტო ნაკადების უფრო ეფექტიან გადანაწილებას, რაც ამცირებს 
ავტოსატრანსპორტო საშუალებებზე დამოკიდებულებას და, შედეგად, იწვევს გზების 
გადატვირთულობის მაჩვენებლის კლებას. ზემოაღნიშნულიდან გამომდინარე, 
განსაკუთრებით მნიშვნელოვანია საქართველოში სარკინიგზო, საზღვაო და საზოგადოებრივი 
ტრანსპორტის განვითარება, ვინაიდან მრავალფეროვანი, შედარებით ნაკლებად 
რისკისშემცველი, ტრანსპორტის გამოყენება ხელს შეუწყობს საგზაო-სატრანსპორტო 
შემთხვევებისა და მათი სიმძიმის დონის შემცირებას. 

საგზაო ინფრასტრუქტურის გაუმჯობესების მიმართულებით ძირითადი 
რეკომენდაციები: 

• ფინანსური რესურსების სისტემატიური მობილიზება, რომელიც მიმართული იქნება 
უსაფრთხო საგზაო ინფრასტრუქტურის უზრუნველყოფისა და არსებული 
ინფრასტრუქტურის შენახვისთვის; 

• ძალისხმევის გაძლიერება შავი წერილებისა და პრობლემური მონაკვეთების 
იდენტიფიცირების მიმართულებით, რათა დაიგეგმოს შემდგომი ნაბიჯები მაღალი რისკის 
შემცველი საგზაო მონაკვეთების გასაუმჯობესებლად; 

• საგზაო ინფრასტრუქტურის დაგეგმვა-განვითარების პროცესში საზოგადოებრივი 
ტრანსპორტის საჭიროებისა და ქვეითად მოსიარულეთა ინტერესების გათვალისწინება; 

• სკოლის მიმდებარე ტერიტორიებზე მოსწავლეებისთვის მაქსიმალურად უსაფრთხო 
საგზაო ინფრასტრუქტურის ჩამოყალიბება (მათ შორის მოძრაობის დამამშვიდებელი 
ღონისძიებების დანერგვის გზით); 

• სკოლის მიმდებარე ტერიტორიებზე მაქსიმალური სიჩქარის 30 კმ/სთ-მდე შემცირება 
და სიჩქარის გადაჭარბების ტოლერანტობის ზღვრის გადახედვა ზემოაღნიშნულ ზონებში;   

• საზოგადოებრივი ტრანსპორტის მიმზიდველობის გაზრდა; 
• ჭკვიანი სატრანსპორტო სისტემების იმპლემენტაცია, შედეგად - სატრანსპორტო 

მოძრაობის მართვის გაუმჯობესება, მათ შორის თანამედროვე ტექნოლოგიების გამოყენებით 
(მათ შორის ადაპტიური შუქნიშნების დანერგვის გზით). 

 
 ავტოსატრანსპორტო საშუალებების უსაფრთხოების ხარისხის გაუმჯობესება 

საქართველოში საგზაო უსაფრთხოების თვალსაზრისით კვლავ მნიშვნელოვან 
გამოწვევად რჩება მოძველებული ავტოპარკი, რაც ზრდის სატრანსპორტო საშუალებათა 
ტექნიკური გაუმართაობის რისკებს და, შესაბამისად, უარყოფითად აისახება ქვეყანაში საგზაო 
მოძრაობის უსაფრთხოებაზე. ამასთანავე, შეინიშნება მოტოციკლების მონაწილეობით 
საგზაო-სატრანსპორტო შემთხვევების პროცენტული მაჩვენებლის მკვეთრი ზრდის 
ტენდენცია, რაც მიუთითებს აღნიშნული მიმართულებით მიზნობრივი და გაძლიერებული 
ინტერვენციების საჭიროებაზე. ნახსენები გარემოებები ხაზს უსვამს როგორც 

ავტოსატრანსპორტო საშუალებების ტექნიკური მდგომარეობის გაუმჯობესების, ისე მაღალი 
რისკის ჯგუფებზე ორიენტირებული პოლიტიკის ღონისძიებების განხორციელების 
აუცილებლობას. 

ამრიგად, მიზანშეწონილია პერიოდული ტექნიკური ინსპექტირების რეფორმის 
შემდგომი დახვეწა, მათ შორის ტექინსპექტირების ცენტრების მონიტორინგის მექანიზმების 
გაძლიერების მიმართულებით, აგრეთვე სატრანსპორტო საშუალებების გზისპირა ტექნიკური 
კონტროლის სისტემის განვითარება. ამასთანავე, შემუშავებული ნორმატიული აქტების 
პროექტების გათვალისწინებით, რეკომენდირებულია L კატეგორიის ორთვლიანი 
სატრანსპორტო საშუალებების სავალდებულო პერიოდულ ტექნიკურ ინსპექტირებას 
დაქვემდებარება, რაც მნიშვნელოვნად შეუწყობს ხელს ქვეყანაში აღნიშნული ტიპის 
ტრანსპორტის უსაფრთხოების დონის გაუმჯობესებას. 

გარდა ამისა, მიზანშეწონილია გაგრძელდეს საერთაშორისო სტანდარტების ეტაპობრივი 
დანერგვა საქართველოში, გაეროს 1958 წლის შეთანხმების - „თვლიანი სატრანსპორტო 
საშუალებებისათვის და იმ მოწყობილობებისა და ნაწილებისათვის, რომლებიც 
შესაძლებელია დაყენდეს ან/და გამოყენებულ იქნეს თვლიან სატრანსპორტო საშუალებებზე, 
ერთგვაროვანი ტექნიკური მოთხოვნების მიღებისა და ამ მოთხოვნების საფუძველზე 
გაცემული ოფიციალური დამტკიცების ურთიერთაღიარების პირობების შესახებ“ - 
იმპლემენტაციის გზით. აღნიშნული პროცესი მნიშვნელოვანია ავტოსატრანსპორტო 
საშუალებებისა და მათი კომპონენტების საქართველოს ბაზარზე განთავსებასთან 
დაკავშირებული ტექნიკური რეგულირების სისტემის სრულყოფისა და საერთაშორისო 
პრაქტიკასთან ჰარმონიზაციისათვის. ამასთან, განსაკუთრებული ყურადღება უნდა დაეთმოს 
ხსენებული შეთანხმების შემდეგ დანართებს (რეგულაციებს): რეგულაცია N14 - 
უსფრთხოების ღვედების დამაგრების წერტილი; რეგულაცია N16 - უსაფრთხოების ღვედები; 
რეგულაცია N94 - წინა დაჯახების დაცვა; რეგულაცია N95 - გვერდითი დაჯახების დაცვა; 
რეგულაცია N140 - სტაბილური ელექტრონული სისტემა (ESC) და სხვა. 

ქვეყანაში საგზაო უსაფრთხოების შემდგომი განვითარების მიზნით, მნიშვნელოვანი 
წინგადადგმული ნაბიჯი იყო საქალაქთაშორისო სამგზავრო გადაყვანების სფეროს რეფორმის 
დაწყება, რომლის საწყის ეტაპს ავტოსადგურების სერტიფიცირება და გადამზიდველების 
(სატრანსპორტო ოპერატორების) სანებართვო სისტემის ფარგლებში მოქცევა წარმოადგენს. 
ამასთან, იმის გათვალისწინებით, რომ სერტიფიცირებული ავტოსადგურების რაოდენობა 
კვლავ გამოწვევად რჩება და ქვეყნის მასშტაბით მოქმედი ყველა ავტოსადგური ჯერ კიდევ არ 
არის უზრუნველყოფილი შესაბამისი სტატუსით, მიზანშეწონილია გაძლიერდეს მუშაობა 
ავტოსადგურების სერტიფიცირების პროცესში მათი უფრო ფართო ჩართულობისა და 
მოქმედი რეგულირების სისტემის ფარგლებში სრულყოფილი ინტეგრაციის 
უზრუნველსაყოფად. ამასთან, მნიშვნელოვანია გაგრძელდეს მუშაობა საქართველოში 
სამგზავრო გადაყვანისას ტაქოგრაფისა და სიჩქარის შემზღუდველი მოწყობილობის 
გამოყენების ვალდებულეიბს დანერგვის კუთხით.  

ამდენად, ავტოსატრანსპორტო საშუალებების უსაფრთხოების მიმართულებით 
ძირითადი რეკომენდაციები შემდეგი სახისაა: 

• პერიოდული ტექნიკური ინსპექტირების სისტემის შემდგომი დახვეწა; 
• L კატეგორიის ავტოსატრანსპორტო საშუალებებზე სავალდებულო პერიოდული 

ტექნიკური ინსპექტირების გავრცელება; 
• ტაქოგრაფისა და სიჩქარის შემზღუდველი მოწყობილობების მიმართულებით 

არსებული რეგულაციების ეფექტური იმპლემენტაცია; 
• ავტოსატრანსპორტო საშუალებებისა და მათი კომპონენტების საქართველოს ბაზარზე 

განთავსებასთან დაკავშირებული ტექნიკური რეგულირების სისტემის სრულყოფა და 
საერთაშორისო პრაქტიკასთან ჰარმონიზაცია. 

• საქალაქთაშორისო სამგზავრო გადაყვანების პროცესში ავტოსადგურების 
სერტიფიცირების პროცესის გაძლიერება.  

 
 სწრაფი და ეფექტური სამედიცინო დახმარების უზრუნველყოფა 

აღნიშნული ამოცანის ფარგლებში ერთ-ერთ ძირეულ გამოწვევად იკვეთება სასწრაფო 
სამედიცინო დახმარების ბრიგადების ოპერატიული რეაგირების უზრუნველყოფა შემთხვევის 
ადგილზე, რაც მნიშვნელოვნად რთულდება არახელსაყრელი მეტეოროლოგიური პირობებისა 
და ქვეყნის რთული გეოგრაფიული რელიეფის თავისებურებების გამო. ამრიგად, 
აუცილებელია რთულად მისადგომ გეოგრაფიულ ადგილებში შესაბამისი საგზაო 
ინფრასტრუქტურის უზრუნველყოფა. 

ასევე გამოწვევაა ერთიანი ტრავმის რეესტრის არარსებობა, რომელიც მნიშვნელოვნად 
შეუწყობდა ხელს ეფექტური სამედიცინო მომსახურების გაუმჯობესებასა და 
მტკიცებულებებზე დაფუძნებული პოლიტიკის შემუშავებას ქვეყანაში. 

სამომავლო ნაბიჯების ფარგლებში, მიღწეული შედეგების გაუმჯობესებისა და მათი 
მდგრადობის უზრუნველყოფის მიზნით, რეკომენდირებულია მონაცემთა ხარისხის უწყვეტი 
მონიტორინგის განხორციელება და კლინიკური დაწესებულებების სტატისტიკოსებისა და 
მენეჯერებისთვის პერიოდული გადამზადების პროგრამების ორგანიზება. აღნიშნული 
ღონისძიებები ხელს შეუწყობს მონაცემთა მართვის სისტემის გაუმჯობესებასა და 
გადაწყვეტილებების მტკიცებულებებზე დაფუძნებულ მიღებას. ამასთანავე, 
რეკომენდირებულია გაგრძელდეს სასწრაფო სამედიცინო დახმარების სისტემაში 
პარამედიკოსების გადამზადების პროცესი, რომლის მიზანია ქვეყანაში პარამედიკოსთა 
საკმარისი რაოდენობის ფორმირება. 

ეფექტური სამედიცინო დახმარების უზრუნველყოფის მიმართულებით ძირითადი 
რეკომენდაციები: 

• სამედიცინო პერსონალის მომზადება და კვალიფიკაციის ამაღლება საგზაო 
შემთხვევების შედეგად დაშავებულთათვის ეფექტური სამედიცინო დახმარების 
უზრუნველსაყოფად; 
• საგზაო ინფრასტრუქტურის გაუმჯობესება რთულად მისადგომ გეოგრაფიულ 
ადგილებში; 



48 
 
 

• დამატებითი რესურსების მოძიება ტრავმა რეესტრის შემუშავებისა და დანერგვის 
მიზნით; 
• სერიოზული დაზიანების სადიფერენციო შემაფასებელი MAIS3+ შკალის ეფექტური 
იმპლემენტაციის უზრუნველყოფა ყოველდღიურ საქმიანობაში, ქვეყანაში მომხდარ 
საგზაო სატრანსპორტო შემთხვევათა კონტექსტში. 

დამატებით, საგზაო უსაფრთხოების სისტემის თითოეულ ელემენტთან მიმართებით 
მიზანშეწონილია, რომ განისაზღვროს 4 ძირითადი სამოქმედო არეალი - კანონმდებლობა, 
აღსრულება, განათლება და ტექნოლოგიები.40 (იხ. ცხრილი №4)  

ცხრილი №4. საგზაო უსაფრთხოების მართვა - ვერტიკალური და ჰორიზონტალური 
კოორდინაცია. 

 

  კანონმდებლობა აღსრულება განათლება ტექნოლოგია 

საგზაო მოძრაობის 
მონაწილის 
უსაფრთხოება 

საგზაო მოძრაობის წესები 
- მძღოლები, ქვეითები  

კანონიერი ქცევის 
უზრუნველყოფა 
სამართალდამცავების 
მიერ 

ცნობიერების 
ამაღლება, ტრენინგი, 
გამოცდა 

დამხმარე 
ტექნოლოგია და 
აღჭურვილობა, 
წესების შეხსენებები 

უსაფრთხო 
ავტოსატრანსპორტო 
საშუალება 

სატრანსპორტო 
საშუალებების ბაზარზე 
დაშვების წესები და 
სტანდარტები 

სერტიფიცირება და 
ინსპექტირება 
კვალიფიციური 
ინსპექტორების მიერ 

მომხმარებლების 
ცნობიერების 
ამაღლება, 
ინსპექტორების 
ტრენინგი 

დამხმარე 
ტექნოლოგია და 
აღჭურვილობა, 
შესაბამისობის 
დაცვის შეხსენებები 

უსაფრთხო საგზაო  
ინფრასტრუქტურა 

დიზაინის, მშენებლობის, 
მოვლა-შენახვის, 
მონიშვნების  
სტანდარტები 

აუდიტი, შეფასება და 
შემოწმება 
კვალიფიციური 
ჯგუფის მიერ 

ცნობიერების ამაღლება 
საგზაო მენეჯერებისა  
და 
ინსპექტორებისთვის 

მიმტევებელი და 
თვით ამხსნელი 
გზის დიზაინი, 
ჭკვიანი 
სატრანსპორტო 
სისტემები 

ეფექტური 
შემთხვევის 
შემდგომი რეაგირება 

სტანდარტები მონაცემთა 
შეგროვების, შემთხვევის 
შემდგომი რეაგირებისა 
და გამოკვლევისთვის 

სამაშველო 
სამსახურების 
ზედამხედველობა, 
გამოძიება 

პირველადი 
დახმარებისა და 
სამაშველო სამსახურის 
ტრენინგი, 
გამომძიებელთა 
ტრენინგი 

დამხმარე 
ტექნოლოგია და 
აღჭურვილობა 

 

შეჯამების სახით შესაძლებელია ითქვას, რომ საქართველოში საგზაო უსაფრთხოების 
დონის გაუმჯობესების მიზნით პოლიტიკის დაგეგმვის პროცესში გადამწყვეტ მნიშვნელობას 
იძენს მრავალმხრივი და ინტეგრირებული მიდგომის დანერგვა. აღნიშნული მიდგომა 

                                                           
40 World Health Organization (WHO) & United Nations Regional Commissions. (2020). Global Plan – Decade of 
Action For Road Safety 2021-2030. 
https://cdn.who.int/media/docs/default-source/documents/health-topics/road-traffic-injuries/global-plan-for-
road-safety.pdf?sfvrsn=65cf34c8_35&download=true    
 

https://cdn.who.int/media/docs/default-source/documents/health-topics/road-traffic-injuries/global-plan-for-road-safety.pdf?sfvrsn=65cf34c8_35&download=true
https://cdn.who.int/media/docs/default-source/documents/health-topics/road-traffic-injuries/global-plan-for-road-safety.pdf?sfvrsn=65cf34c8_35&download=true

გულისხმობს სხვადასხვა ტიპის ინტერვენციის ინსტრუმენტების - საკანონმდებლო 
რეგულირების, საგანმანათლებლო, საინფორმაციო, ტექნიკური და ინსტიტუციური -  
კომპლექსურ გაანალიზებასა და მათ კომპლემენტარობის პრინციპის საფუძველზე 
გამოყენებას. 

ამგვარი მიდგომის ფარგლებში, ერთი მხრივ, მნიშვნელოვანია სამართლებრივი და 
რეგულირების ჩარჩოს სრულყოფა, რაც შემდგომში უზრუნველყოფილ უნდა იქნეს საგზაო 
მოძრაობის წესების ეფექტიან აღსრულებითა, ხოლო მეორე მხრივ, აუცილებელია 
საზოგადოებრივი ცნობიერების დონის ამაღლება და გზებზე გადაადგილების ქცევის 
გაუმჯობესებული კულტურის წახალისება მიზნობრივი საინფორმაციო და 
საგანმანათლებლო ღონისძიებების მეშვეობით. პარალელურად, განსაკუთრებული 
ყურადღება უნდა დაეთმოს ტექნიკური და ინსტიტუციური შესაძლებლობების გაძლიერებას, 
რაც ქმნის მდგრად საფუძველს პოლიტიკის ეფექტიანი განხორციელებისთვის. 

ამასთანავე, მრავალმხრივი ინტერვენციების გათვალისწინება მნიშვნელოვანია როგორც 
უკვე მიღწეული შედეგების კონსოლიდაციისა და მათი გრძელვადიანი მდგრადობის 
უზრუნველსაყოფად, ისე რესურსების ოპტიმალური განაწილებისა და მტკიცებულებებზე 
დაფუძნებული პოლიტიკის ღონისძიებების დაგეგმვისთვის.  

საქართველოს შინაგან საქმეთა სამინისტროს სტატისტიკა, 2026.  
https://police.ge/public-information/sagzao-satransporto-

shemtkhvevebi?id=119&menu=120&year=266  
 
საქართველოს ეკონომიკისა და მდგრადი განვითარების სამინისტრო, 2026, 

საქართველოს საგზაო უსაფრთხოების ეროვნული სტრატეგიის სამოქმედო გეგმის 2025 წლის 
წლიური ანგარიში. 

https://www.economy.ge/uploads/files/2017/transport/2026/2025_clis_statusangarishi_26_02.pdf 
 
საქართველოს ეკონომიკისა და მდგრადი განვითარების სამინისტრო, 2026, 

საქართველოს საგზაო უსაფრთხოების ეროვნული სტრატეგიის შუალედური შეფასება. 
https://www.economy.ge/?page=ecopolitic&s=20 
 
სსიპ საზოგადოებრივი უსაფრთხოების მართვის ცენტრი ,,112“, 2023 წლის ანგარიში. 

https://112.gov.ge/wp- content/uploads/2024/01/Annual-report-2023-upd2.pdf  
 
სსიპ საზოგადოებრივი უსაფრთხოების მართვის ცენტრი ,,112“, ვეგ-გვერდი. 

https://112.gov.ge/?page_id=280   
 
საქართველოს კანონი „საქართველოს ადმინისტრაციულ სამართალდარღვევათა 

კოდექსში ცვლილების შეტანის შესახებ“, 2023 წლის 22 მარტი. 
https://matsne.gov.ge/ka/document/view/5740606?publication=0  
 
საქართველოს კანონი „საგზაო მოძრაობის შესახებ საქართველოს კანონში ცვლილების 

შეტანის თაობაზე“, 2024 წლის 27 ივნისი. 
https://matsne.gov.ge/ka/document/view/6205040?publication=0#DOCUMENT:1;  
 
საქართველოს მთავრობის 2022 წლის 4 ივლისის №353 დადგენილება „საქართველოს 

2022 – 2025 წლების საგზაო უსაფრთხოების ეროვნული სტრატეგიისა და მისი 2022-2023 
წლების სამოქმედო გეგმის დამტკიცების თაობაზე“. 
https://matsne.gov.ge/document/view/5515567?publication=0  

 
საქართველოს მთავრობის 2024 წლის 26 აგვისტოს  №281 დადგენილება დადგენილება 

„საქართველოს 2022 – 2025 წლების საგზაო უსაფრთხოების ეროვნული სტრატეგიის 2024-
2025 წლების სამოქმედო გეგმის დამტკიცების თაობაზე“. 
https://matsne.gov.ge/ka/document/view/6259550?publication=0  

 

https://police.ge/public-information/sagzao-satransporto-shemtkhvevebi?id=119&menu=120&year=266
https://police.ge/public-information/sagzao-satransporto-shemtkhvevebi?id=119&menu=120&year=266
https://www.economy.ge/uploads/files/2017/transport/2026/2025_clis_statusangarishi_26_02.pdf
https://www.economy.ge/?page=ecopolitic&s=20
https://112.gov.ge/wp-%20content/uploads/2024/01/Annual-report-2023-upd2.pdf
https://112.gov.ge/?page_id=280
https://matsne.gov.ge/ka/document/view/5740606?publication=0
https://matsne.gov.ge/ka/document/view/6205040?publication=0#DOCUMENT:1
https://matsne.gov.ge/document/view/5515567?publication=0
https://matsne.gov.ge/ka/document/view/6259550?publication=0

საქართველოს მთავრობის 2019 წლის 20 დეკემბრის №629 დადგენილება „პოლიტიკის 

